
Құрметті отандастар!
Кеше елімізде айрықша мәні бар та-

рихи оқиға болды. Мемлекетіміз  даму
дың жаңа кезеңіне қадам басты. Ата 
заңы мызға ұсынылған өзгерістерді  аза
мат тардың басым көпшілігі қолдады. Ре-
ферендум жоғары деңгейде өтті. Мұны 
ха лықаралық және отандық байқаушылар 
да айтып жатыр. Конституциялық 
реформа лар қоғамда қызу талқыланды. 
Дауыс беру барысы демократия талапта
рына сай өтті. Ешқандай мәжбүрлік бол 
ған жоқ. Референдум нәтижесі саяси 
жаң ғырудың анық символына айналды. 
Аза маттарымыз зор жауапкершілік та
ныт ты және отансүйгіштік қасиетін паш 
етті. Біз Жаңа, Әділетті Қазақстанды 
құру жолындағы бірлігіміз бекем екенін 
көр сеттік. Конституциялық түзетулер 
мем  лекеттігіміздің тұғырнамасын түбе
гейлі өзгертеді. Бүкіл қоғамның дамуына 
тың серпін береді. Референдумға бел
сене қатысып, қолдау білдірген барша 
хал қымызға зор ризашылығымды біл
діремін. Сондайақ, конституциялық 
өз ге  рістердің мәнмаңызын түсіндіруге 
ат  са  лысқан азаматтарға, түрлі қоғамдық 
ұйым дарға алғыс айтамын.

***
Референдум еліміздің тарихындағы 

маңызды белес болды. Ұлтымыздың шы-
найы өзгерістерге деген дайындығы мен 
ұйымшылдығын көрсетті. Дауыс беруге 
азаматтарымыздың белсенді қа тысуы 
қоғамымыздың кемелдігі мен жауап
кершілігін білдіреді. Сайлау учаске сіне 
келіп, елімізді жаңғырту бастама сын 
қолдағандардың бәріне алғыс айтамын.

Сіздер нағыз патриотизмнің үлгісін 
көрсетіп, Қазақстанның дәйекті дамуы на 
зор үлес қостыңыздар. Еліміз үшін осы 
бетбұрысты сәтте заңды құқықтарын 

МЕМЛЕКЕТ БАСШЫСЫ ҚАСЫМ-ЖОМАРТ ТОҚАЕВТЫҢ 
РЕФЕРЕНДУМ ҚОРЫТЫНДЫСЫ БОЙЫНША ҚАЗАҚСТАН 

ХАЛҚЫНА ЖАСАҒАН ҮНДЕУІ

Мемлекеттік 
қызмет дегеніміз –
 жеке бастың бақ-

дәулетін арттыратын 
жер емес. Бұл –  

туған халқыңның 
алдында айрық-

ша жауапкершілік 
арқалау деген сөз.

 Қасым-Жомарт ТОҚАЕВ, 
Қазақстан Президенті

пайдаланып,  өздерінің ұстанымдарын 
айтқан бүкіл азаматқа ризашылығымды 
білдіремін.  

Ата заңға өзгерістер енгізу рефор
ма ларымыздың соңғы сатысын емес, 
енді басталғанын білдіреді. Біз елі
мізді жанжақты жаңғыртуды жал
ғастырамыз. Жаңартылған Конституция 
негізінде биліктің барлық инсти туты 
қызметінің мейлінше тиімді моделін 
қалыптастырамыз. Олардың арасындағы 
үйлесім мен тепетеңдік механизмін 
нығайтамыз. Дәйекті саяси жаңғыру 
ұлттық экономиканы дамытуға, ұлттық 
кәсіпкерлікті нығайтуға ықпал етеді.

Енді біздің алдымызда ашық әрі 
әділетті экономика құрып, заңнамаға 
реформа жүргізу міндеті тұр. Қолдан 
жасалған монополияларды түбегейлі 
жойып, сыбайлас жемқорлыққа тосқауыл 
қою маңызды. Біз кәсіпкерлердің баста-
маларына қолдау көрсетіп, жекеменшікті 
сақтап, бәсекелестікті күшейтуіміз керек.

Алдымызда экономиканы шынайы 
әр тарап тандыру бойынша ауқымды жұ
мыстар тұр. Жоғары өнімді ауыл шаруа
шылығы мен қуатты көліклогис тика 
жүйесін дамыту, барлық салада цифр
лық экожүйе қалыптастыру үшін шара-
лар қабылдау қажет. Еліміздің орнық ты 
дамуының негізгі қозғаушы күші еңбек, 
білім және азаматтық белсен ділік болуға 
тиіс. Тек сонда ғана өзінөзі қам тамасыз 
ететін орта тап пен тиімді эконо мика 
қалыптастыра аламыз. Бұндай экономи-
ка кірісті әділетті бөлуге, сапалы жұмыс 
орнын ашуға, тұрмыс сапасын тұрақты 
арттыруға және барлық азамат тардың 
толыққанды жетілуіне мүмкіндік береді.

Мемлекеттік аппаратты жаңғыртып, 
бюрократиядан барынша арылту үшін 
жүйелі жұмыс жалғасады. Біз қоғам

ның барлық өкілдерінің талаптілек
теріне жауап беретін озық  мемлекет 
құруы мыз керек. Басқару жүйесінің 
тиім ділігі жұмыстың барысымен емес, 
түпкі нәтижемен өлшенетін болады. 
Мемлекеттік аппарат бизнеспен, үкімет
тік емес ұйымдармен және азаматтармен 
тығыз жұмыс істеуге баса назар аударуға 
тиіс. Сол арқылы ел мүддесіне сай 
тиімді шешімдер қабылданып, халыққа 
көрсетілетін қызмет сапасы жақсара 
түседі. Мемлекеттік қызмет керлер ба-
рынша ашық жұмыс жүргізіп, халыққа 
шынайы есеп беруі керек.

Мемлекеттік қызмет дегеніміз – жеке 
бас тың бақдәулетін арттыратын жер 
емес. Бұл –  туған халқыңның алдында 
ай рық  ша жауапкершілік арқалау деген 
сөз.

Конституциялық реформа бүкіл құ
қық саласын жаңғыртуға жол ашады. 
Пар ламент пен Үкімет Конституцияға ен
гізілген өзгерістерге сай Заңнамаға тиісті 
өзгертулер енгізуі қажет. Қазақ станда 
тиімді құқық қорғау және сот жүйе сін 
құруға мүмкіндік беретін рефор малар 
әзірленуге тиіс. Мұны әлемдік тә жіри бені 
ескере отырып жүзеге асырған жөн.

Біз қоғамның және бизнес өкілдерінің 
өз құқықтары мен заңды мүдделерін 
қорғауға сұранысы арта түскенін көріп 
отырмыз. Елімізге азаматтар мен 
кәсіпкерлерді барынша қорғайтын құқық 
жүйесі қажет. Заңнамада мемлекетіміздің 
тұрақты дамуын тежейтін ешбір кедергі 
қалмауға тиіс. Заман талабына сай кел
мейтін және күмән туғызатын норма
лардың бәрі күшін жоюға тиіс.

Еліміздің экономикалық ресурс
тарын шағын ғана топтың қолына шоғыр
ландырып, оларға артықшылық берген 
заңнаманы қайта қарау қажет.

Елден жылыстатылған қаржыны және 
заңсыз жекешелендірілген активтерді 
мемлекеттің иелігіне қайтару жөнінде 
Мекемеаралық комиссия құрылды. Бұл 
үшін мен арнайы Жарлыққа қол қойдым.

Біз адам құқығы мен бостандығын 
қорғау жүйесін кешенді түрде күшейтуге 
негізделген бағдарымызды жалғастыра 
береміз. Құқықтық реформа аясында 
Конституциялық сот қайта құрылады. 
Оның қаулыларына жедел әрекет ету 
тетігін енгізу қажет. Сонда азамат-
тарымыз осы аса маңызды институт 
қызметінің пайдасын сезіне алады. Жаңа, 
Әділетті Қазақстанда полицейлердің 
озбырлығына, біліксіз прокурорлар мен 
біржақты судьяларға жол берілмейді. 
Қоғам құқық қорғау және сот жүйесінің 
шын мәнінде өзгергенін қалайды.

Мен елімізді дамытудың осы және 
басқа да мәселелері бойынша нақты 
шешімдерді қыркүйек айында өтетін 
Парламенттің кезекті сессиясының ашы-
луында айтамын.

Қастерлі Тәуелсіздігімізді, ел бірлігін 
және қоғамдық келісімді нығайту – 
біздің негізгі міндетіміз. Бұл реформа-
лар құр атақабырой үшін қолға алынған 
жоқ. Мұның бәрін Жаңа, Әділетті 
Қазақстан құру үшін жасап жатырмыз. 
Халқымызда «Кеңесіп пішкен тон кел-
те болмайды» деген сөз бар. Бабалары-

мыз маңызды мәселені алқалы жиында 
шешкен. Мен осы дәстүрді жаңғыртып, 
Ұлттық құрылтай құру туралы баста-
ма көтердім. Оған қоғамның түрлі топ 
өкілдері, беделді әрі белсенді азаматтар 
шақырылады. Құрылтайдың алғашқы 
отырысы ұлт ұясы – Ұлытауда өткізіледі. 
Осылайша, азаматтардың мемлекет 
ісіне атсалысу мүмкіндігі арта түседі. 
Шын мәнінде, еліміздің тағдыры – 
әрқайсымыздың қолымызда.

Біз қоғамдық және жеке құндылықтар 
жүйесін түбірімен жаңғырта білуіміз ке-
рек.    Сонда ғана барлық салада түбе
гейлі өзгеріс жасай аламыз. Жаңа Қазақ
станның ең басты байлығы – халық. 
Ал, ең негізгі мақсаты – азаматтардың 
бақытты өмір сүруін қамтамасыз ету. 
Әрбір азаматымыз саяси өзгерістер мен 
экономикалық өсімнің жемісін көруі 
қажет. Құрғақ уәде мен бос сөз ешқайда 
апармайды. Мен үшін нақты іс пен шы-
найы өзгеріс бәрінен маңызды. Бұл 
мақсатқа қол жеткізу үшін бар күш
жігерімді саламын.  

Референдум қорытындысы біздің 
мемлекеттігіміздің тарихында мүлде 
жаңа дәуір басталғанын көрсетеді.   
Халқымыз өз таңдауын білдіру арқылы 
түбегейлі бетбұрыс жасауға ұмтылысын 
көрсетті. Жасампаз ел болуға деген 
ықыласынтасын байқатты. 

Елімізді дамыту үшін әлі де көп 
жұмыс атқаруымыз керек. Бүкіл ел бо-
лып жұмылсақ, көздеген мақсатымызға 
міндетті түрде жетеміз. Мен бұған кәміл 
сенемін. Бүгін тәуелсіз Қазақстанның 
даму тарихында жаңа дәуірге жол ашыл-
ды. Осы жолда бірлігіміз әрдайым бекем 
болсын!

Жаңа Қазақстанды бәріміз бірге 
өркендетейік, ағайын!

Аймақ басшысы барша Сыр 
жұртшылығын мерейлі мерекемен 
құттықтады. Мемлекеттік рәміздер 
тәуелсіздіктің баға жетпес құндылығы 
екенін атап өтті.

– Кез келген елдің елдігін, 
мемлекеттің мәртебесін айқын дайтын 
басты құндылықтары, ол – шекарасы, 
астанасы және мем лекеттік рәміздері. 
Ту, Ел таңба және Гимн – Қазақстан 
Рес  публикасының дербестігі мен 
тәуелсіздігін бүкіл әлемге та ны тушы әрі 
мемлекетіміздің өт кені мен бүгіні және 
болашағы ара сындағы сабақтастықтың 
жар  қын көрінісі. Қазақстан Прези денті 
ҚасымЖомарт Тоқаев «Елтаңба, Ту, 
Әнұран – Тәуелсіздігіміздің басты құн
дылықтарының көрінісі, бейбіт шіліктің, 
бірлік пен келісімнің, өсіпөркендеудің 
белгісі» деп атап өткен болатын. 
Көгімізде көк байрағымыз асқақтап, 
тұлпар тұрпатты Елтаңбамыз жарқырап, 
Гимніміз шарықтай берсін, Тәуел
сіздігіміз мәңгі болсын! Мемлекеттік 
Рәміздеріміздің мәрте бесі арта берсін, – 
деді облыс әкімі.

Жиында аймақ басшысы тәуелсіз 
еліміздің Елтаңбасы авторларының 
бірі, танымал сәулетші жерлесіміз Жан-
дарбек Мәлібековтің мерейлі 80 жасы-
на орай Сыр өңірінде айтулы шаралар 
ұйымдастырылатынын атап өтті.

Патриоттық акцияда айтыстан 
үш дүркін «Алтын дом быра» иегері 
Мұхтар Нияз ов, ауыр атлетикадан 
Әлем чем пионы Илья Ильин, химия
биология бағытындағы ха лық аралық, 
республикалық олим пиаданың жүлдегері 
Жангерей Зинелов ұлтты ортақ мүддеге 
ұйыстыратын бұл мерекенің мәні мен 
маңызын жеткізді.

Арнайы ісшарада облыс әкімі зиялы 
қауыммен бірге «Жас ұлан» ұйымының 
қатарына қабылданған оқушыларға ар-
найы галстук тағып, қадамына сәттілік 
тіледі. 

Мұнан кейін ісшара автомото және 
велошерумен жалғасты. 20дан астам 
жеңіл көлік, 10 мото, 200ден астам вело-
шабандоз мерекеге көрік берді.

«СБ» ақпарат

Еркін елдің айбары

Мемлекеттік рәміздердің 30 жылдығына арналған «Таңбасы тарих, 
байрағы биік – Қазақстан!» атты патриоттық акция ерекше салтанатпен 
ұйымдастырылды.

Рәміздер алаңындағы мерекелік іс-шараға облыс әкімі Нұрлыбек 
Нәлібаев, зиялы қауым өкілдері, өнер саласының қызметкерлері мен 
белсенді жастар қатысты.

– Республикадағы 17 өңірдің 
әрқайсысында абсолютті көп
шілікті құрады. Осылайша 
облыс тардың, республикалық 
маңызы бар қалалардың, 
астананың ке мінде үштен 
екісінде қолдау қа жеттігі тура-
лы Конституциялық заң тала-
бы сақталды. Консти туциялық 
түзетулерге 1 490 475 адам қарсы 
дауыс берген.  Бұл жалпы дауыс 
беруге қатысқандардың 18,66 
процентін құрап отыр. Сондай
ақ, 320 мыңнан астам бюлле-

тень жарамсыз деп танылды. 
Жауаптардың екі нұсқасы да 
таңдалған. Дауыстарды санау 
кезінде ескерілмейтін бюлле-
тень саны 1,58 процент немесе 
125 859 бюллетеньді құрады. 
Қалған дауыс берушілердің ерік 
білдіруін анықтау мүмкін емес 
деп танылғандықтан жарамсыз. 
Мұндай бюллетень саны 206 096 
болды, – деді ол.

Тарихи сәттен сыртта 
жүрген қазақстандықтар да 
қалыс қалмады. ҚР Сыртқы 

істер министрлігінің деректері 
бойынша, шетелдегі 65 сай-
лау учаскесінде дауыс беру 
72,95%ті құрады. «НұрСұлтан 
уақыты бойынша сағат 06:00де 
Вашингтон, НьюЙорк пен От-
тавада дауыс беруге арналған 
учаскелер жабылды. Осылайша 
Қазақстан Республикасының 
Конституциясына өзгерістер мен 
толықтырулар енгізу жөніндегі 
жалпыұлттық референдум аяқ
талды», – делінген ҚР СІМ ха-
барламасында.

Республикалық референ
думның нәтижесін 3 Еxit poll 
жариялады. «Қоғамдық пікір» 
институты жүргізген сауална-
мада Конституцияға түзетулер 
енгізуге қолдау білдірген респон-
денттер 74,8 процентті, ал қарсы 
болғандар 25,25%ті құраған. 
Cонымен қатар «Демократия 
институты» ғылымизерттеу 
қауымдастығы» қоғамдық бір
лестігі жүргізген сауалнамаға 15 
мыңнан астам адам қатысқан. 
Зерттеу қорытындысының 
қателігі 2,7 процентті құрайды. 

РЕФЕРЕНДУМ – 
ЖАҢАШЫЛДЫҚ БАСТАУЫ

Sb
Айсәуле ҚАРАПАЕВА,
«Сыр бойы»

Ел өмірі үшін тарихи күн – жалпыхалықтық референдум да 
аяқталды. Жаңа Қазақстанның іргетасын қалауға бағытталған 
алғашқы қадам жасалды. Конституцияға енгізілетін өзгерістерге 
бей-жай қарамайтындар саяси науқанға біркісідей қатысып, 
оның жоғары деңгейде өтуіне үлес қосты. Сонымен референдум 
нәтижесі қалай болды? Ел тағдыры үшін жауапты істе қанша 
адам белсенділік танытты?

ҚР Орталық референдум комиссиясының төрағасы Нұрлан 
Әбдіровтің мәліметінше, республикада 10 013 сайлау учаскесі іске 
қосылған. Жалпы ел бойынша 11 734 642 дауыс беруге қатысу 
құқығы бар адамның 68,6 проценті референдумға қатысқан. 
Оның ішінде оң шешімді жақтап, дауыс берген азаматтардың 
саны еліміздің барлық өңірлерінде дауыс беруге қатысқандардың 
77,18 процентін құрады. Бұл – 6 163 863 адам. 

– Наурыз айында Мемлекет басшы-
сы ҚасымЖомарт Тоқаев Қазақстан 
халқына Жолдауында оң өзгерістер 
жасауға 10 бағыт айқындап берген бола-
тын. Сыр жұртшылығы бұл өзгерістерді 
әділдіктің нышаны ретінде қабылдап, 
бірауыздан қолдады. Нәтижесінде біздің 
аймақ екінші орынға тұрақтап, үздік 
өңірлер қатарынан көрінді. Мұның 
бәрі мызғымас бірлігіміздің, татутәтті 
тірлігіміздің, қазақы болмысымыз бен 
жарқын болашаққа деген халықтың зор 
сенімінің арқасы деп білемін. Бұл ретте 
дайындық жұмыстарын жоғары деңгейде 
ұйымдастырған мемлекеттік орган, 
сайлау комиссиясы, қоғамдық ұйым 
қызметкерлеріне, ардагерлер мен зиялы 

қауым өкілдеріне, құқық қорғау орган-
дарына, сондайақ, алдын ала түсіндірме 
жұмыстарына белсенді атсалысқан 
тұлғалар мен ақпараттық сүйемелдеуді 
қамтамасыз еткен БАҚ өкілдеріне риза
шылығымды білдіремін, – деді облыс 
әкімі.

Жиында облыстық мәслихат хатшы-
сы Наурызбай Байқадамов пен аймақтық 
ардагерлер кеңесінің төрағасы Серік 
Дүйсенбаев әріптестеріне референдумға 
белсенді атсалысқаны үшін алғыс 
білдіріп, алдағы жұмыстарына сәттілік 
тіледі.

Облыс әкімінің
баспасөз қызметі

ДАУЫС БЕРУДЕ 
ӨҢІР ЕКІНШІ ОРЫНДА

Қызылорда облысы жалпыхалықтық референдумның 
қорытындысымен дауыс беру көрсеткіші бойынша екінші орынға 
тұрақтады. Кеше облыс әкімі Нұрлыбек Нәлібаев Сыр елі тұрғындарының 
референдумға ерекше ықылас білдіріп, өзгерістер жолына қадам жасауда 
белсенділік танытқанын атап өтті.


РЕФЕРЕНДУМ

5 МАУСЫМ

Аймақ2

ПІКІР-ПАЙЫМ

Sb

«Бірлігі бекем ел озады» де-
ген халық даналығы бар ғой. 
Міне, күні кеше халқымыз ортақ 
істе береке барын тағы бір мәрте 
дәлелдеп, республикалық рефе-
рендумда өз таңдауын жасады. 
Әсіресе, Алаштың анасы атанған 
Сыр елінде дауыс берушілердің 
белсенділігі жоғары болды. Бұл 
нені білдіреді? Бұл қасиетті өлке 
тұрғындарының ауызбіршілігін, ел 
болашағына бейқамдық танытпай, 
керісінше кемел келешек, «Жаңа 
Қазақстан» үшін сенімдерінің зор 
екенін айқындап берді. 

Республикалық референдум 
– тарихта қалар елеулі күн. Конс
титуцияға енетін толық тыру лар 
мен өзгерістер туралы көп шілікті 
таныстыру, түсіндірме жұмыс
тарын жүргізуде «AMANAT» 
партия сынан сайланған депутаттар 
болып, біраз жұмыс атқардық. Елді 
маңызды саяси шарамен ақпарат
тандыру, конституциялық рефор
маның басым бағыттарымен жіті 
таныстыру миссиясымен аймақ
тағы көптеген ұжымдарда болдық. 
Халық Мемлекет басшысы Қасым
Жомарт Кемелұлы Тоқаевтың 
ұстанымын қолдап, қуаттайтынын 
білдірді.  Біз депутаттар, халық 
пен билік арасындағы алтын көпір 
ретінде референдумның мән
маңызын жұртшылыққа түсін
діруді парызымыз деп санадық. 

Бұл шаралар өз кезегінде нәтижелі 
болып, дауыс берушілер тара-
пынан белсенділік болғанын 
байқап отырмыз. Енді халықтың 
таңдауы игі бастамаларға жол 
ашып, Конституциямызға енетін 
өзгерістер жаңашылдыққа бастай-
тынына сенім зор. Өзгеріске қадам 
басқан Қазақстанның болашағы 
баянды болары айқын. 

Ата Заң – егемен елдің 
мәртебесін айшықтап, саяси да-
муын реттейтін құндылық. Заңы 
үстем елдің заманы қашан да ты-
ныш болатыны белгілі. Қазақстан 
Конституциясы қазір жаңару 
белесінің алдында тұр. Ата Заңға 
өзгерістер енгізу, жаңа сипат 
алуы на мүмкіндік беру бұл – 
уақыт талабы. Өйткені  30 жылдық 
тарихы бар тәуелсіз Қазақстан 
үшін жаңару кезеңі туды. 

Ел азаматы ретінде, халқыма, 
күллі сырбойылықтарға рефе-
рендумда дұрыс шешім жасап, 
өз таңдауын білдіргеніне алғыс 
айтамын. «Жаңа Қазақстанның» 
жарқын болашағы – елдің бүтін 
бірлігінде,  тұтас татулығында, 
сергек сенімінде деп білемін.

 
Бақдәулет  МАҚАШОВ,
облыстық мәслихаттағы 

«AMANAT» партиясы 
депутаттық 

фракциясының мүшесі

Ел дамуының кемел келешегі 
үшін жасалған игі бастамаға ата-
дан қалған «Береке бастауы бірлік, 
ел іші – тату тірлік» қағидасын 
ұстанған отандастарымыз толық 
қолдау білдіріп, маңызды саяси 
шараның жоғары деңгейде өтуіне 
біркісідей атсалысты.

Бұл тұрғыда билердің биі 
Майқы бидің «Алтау ала болса – 
ауыздағы кетеді, төртеу түгел бол-
са – төбедегі келеді» деген аталы 
сөзін ұстанған және Алашқа ана 
атанған Сыр жұртшылығы жаңару 
жолындағы еліміздің жаңа бағытын 
қолдайтынын білдіріп, дауыс беру 
нәтижесі бойынша киелі Түркістан 
өңірінен кейінгі жоғары орынды 
иеленді.     

Өз кезегінде Президенттің 
барлық реформаларын қол даушы 
саяси күш ретінде «AMANAT» пар-
тиясымен ел тағдырын анықтайтын 
референ думды қолдау мен ақпарат
тандыру, оның мәні мен мазмұнын 
көпшілікке жеткізу үшін Пар-
тия Төрағасы, ҚР Парламенті 
Мәжілісі Төрағасы Ерлан Жақанұлы 
Қошанов бас қарған республикалық 
және 231 партия белсендісі мен 
ардагерлерінен, зиялы қауым 
өкілдері мен сарапшығалым
дардан, аймаққа танымал, бедел
ді азаматтар мен қоғамдық пікір 
көшбасшыларынан жасақталған 
облыстық, қалалық, аудандық 
деңгейлерде қоғамдық штабтар 
құрылып, қажетті үгіт жұмыстары 
белсенді жүргізілді. Осы мақсатта 
партияның барлық құрылымдық 
бөлімшелері, ҚР Парламенті Сена-
ты депутаттары Мұрат Бақтиярұлы 
мен Ақмарал Әлназарова, ҚР 
Парламенті Мәжілісі Төр ағасының 
орынбасары Балайым Кесебаева 
мен Мәжіліс депу таттары Ғалым 
Әміреев, Бақытбек Смағұл, Ген-
надий Шиповских және жергілікті 
мәсли хаттардағы барлық фракция

лар мүшелері, партияның бас тауыш 
ұйымдары мен жастар қанаты, 
сондайақ барша жақтастарымыз 
ақпараттықнасихаттық жұмыс
тардың бел ортасында болды.

Әріптестеріміздің қатысуы мен 
облыс орталығы мен бар лық аудан-
дарды, соның ішінде шалғай елді 
мекендерді, түрлі әлеуметтік топ-
тар мен еңбек ұжымдарын қамти 
оты рып, 700ден астам кездесу  
өткізіліп, оған 100 мың нан астам 
жерлесіміз қатысты. Республикалық 
штаб мүшелері болып табылатын 
ҚР Парламенті Сенаты мен Мәжілісі 
депутаттарының өт кіз ген 160тан 
астам кез десуіне 10 мыңнан астам 
азамат қатысты.

Барлық үгіт жұмыстары ашық 
және заман ағымына сай келетін 
қажетті форматтарда өткізіліп, ре-
ферендумды  насихаттауда әлеу
меттік желідегі жұмыстарға да 
басымдық берілді. 108 ісшара 1118 
респуб ликалық және жергілікті 
БАҚ пен әлеуметтік желілерде 
ақпараттандырылды.

Сонымен бірге ҚР Парла менті 
Мәжілісіндегі партия фракция-
сы мүшелерінің тұрғындармен 

кездесулерінде еліміздегі жүргізіліп 
жатқан саяси реформалар бойын-
ша және жергілікті жердегі өзекті 
мәселелер жөнінде арнайы 1059 
ұсыныс жинақталды. Бұл ұсыныстар 
партия назарына алынды және рес
публика бойынша түскен  барлық 
ұсыныстарға партияның Қоғамдық 
саясат институты талдау жасауда. 
Барлық ұсыныстар бойынша алда 
ҚР Парламенті Мәжілісі Үкіметпен 
бірлесіп, қажетті жұмыстарды 
жүргізетін болады.

Мұнан бөлек, дауыс беру күні 
партия тарапынан өңірдегі барлық 
дауыс беру орындарында арнайы 
өкіл деріміз қатысып, халық таң
дауының заң талаптарына сәйкес өт
кізілуіне қоғамдық байқау жасады. 

Осы орайда барша белсен
ділеріміздің бір ай көлемінде 
ел игілігі жолында жүргізген 
ақпараттандыру жұмыстарының оң 
нәтижесін жерлестеріміздің дауыс 
беруге жоғары деңгейде қатысуы 
жақсы жағынан көрсетті.    

Тәуелсіздік тарихындағы жаңа 
белес – конституциялық реформа-
ны қолдауға арналған шараларға 
белсенді қатысқан ҚР Парламенті 
Сенаты мен Мәжілісі депутаттары-
на және аймақтағы барша облыс
тық, қалалық, аудандық штабтар 
мен мәслихаттардағы партия фрак-
циялары мүшелеріне, БПҰ жетек
шілері мен мүшелеріне, партияның 
жастар қанаты белсенділері мен 
жақтастарына және Жаңа Қазақстан 
үшін таңдау жасаған барша  
сырбойылықтарға  аймақтық пар-
тия филиалы мен облыстық штаб 
атынан шынайы алғысымыз бен 
ризашылығымызды білдіреміз.

Ендігі міндет – халық сенімі мен 
аманатын ақтай отырып, Тәуел
сіздігіміздің тұғырлы, елдігіміздің 
ғұмырлы болуы жолында жаңару 
мен жаңғырту бағытындағы 
жұмыстарды белсенді жүргізу. 

Ләйлә ТӨРЕШОВА,
«AMANAT» партиясы 
Қызылорда облыстық 
филиалы жанындағы 

штаб төрағасы

Жексенбіде өткен референ
думның негізгі мақсаты – 
Конституцияға өзгеріс жасау. 
Ата Заңның 33 бабына 56 өзгеріс 
енгізу ұсынылғаны белгілі. 

Атаулы күні облыс әкімі 
Нұрлыбек Нәлібаев №101 мек-
теплицейде орналасқан №263 
референдум учаскесіне барып, 
дауыс берді. Саяси шарада қала 
тұрғындарымен бірге өз таңдауын 
жасады.

Айта кетейік, аймақта 373 
учаске бар. Онда 462685 дауыс 
беруші тіркелген. Сондайақ об-
лыс орталығына аумақтық рефе-
рендум комиссияларынан келген 
мәліметтерге сәйкес, өңірде 369909 
азамат өз таңдауын білдірген. 
Бұл тізімдегі дауыс берушілер 
санының 79,89 процентін құрап 
отыр.

Суретті түсірген Б.ЕСЖАНОВ

Ел тарихындағы ерекше жаңалықтың бірі – рефе-
рендум өткізу. Біз Жаңа Қазақстанмен бірге шаңырақ 
көтерген жас отбасымыз. Ел үшін елеулі оқиға кезінде 
үлкен өмірге қадам бастық. Бұны да жақсылықтың ны-
шаны деп қабылдаймыз.

Бүгін, міне, өзіміз тіркеуде тұрған №101 мектепли-
цейде орналасқан №263 референдум учаскесінде дауыс 
беріп шықтық. Жас жұбайлар ретінде мұндай тарихи 
сәтте қалыс қалмау керектігін түсінеміз. Сондықтан да 
жас отбасы болып, ел тыныштығы, халқымыздың әл
ауқатының артуы, берекелі өмір сүруі жолында таңдау 
жасадық.

Алдағы Ата Заңымызда болатын оң өзгерістерге 
үлкен сенім бар. Өйткені, елеулі өзгерісті қалайтын, 
ел тағдырына алаңдайтын үлкен буынмен бірге жастар 
да бүгінгі шарада ерекше белсенділік танытуда. Олар 
да қалыс қалмай Жаңа Қазақстан құруда өз үлестерін 
қосады. 

Біз бір мектепте, бір салада, яғни мұғалімдік 
қызметтеміз. Өзім 3 жылдан бері дене шынықтыру 
пәнінен, ал Әйгерім ағылшын тілінен сабақ береді. 
Ұстаздық жолда жүріп, ел болашағын өзгертуде өз 
таңдауымызды білдіру – азаматтық ұстаным деп 
есептейміз. Осындай саяси оқиғада ел болашағы үшін 
жасалып жатқан реформаға дауыс беру арқылы үлес 
қосқанымызға қуаныштымыз. 

Сапар ӘЛІБАЙ,
Әйгерім ШАХМАРДАНОВА,

Қызылорда қаласы

Жалпыхалықтық нау қанда 
қызылордалықтардың бел сенділігі 
жоғары екенін байқадым. Ертемен 
дауыс беру учаскесіне тұрғындар 
ағылып келіп жатты. Өйткені, 
халық осы референдумнан кейін гі 
Ата Заңымызда болатын өзгеріс
терден көп үміт күтеді. 

Елдің жарқын болашағы үшін 
бұл күні әрбір адамның дауысы 
маңызды емес пе?! Мен бұл сая-
си шарада азаматтық құқығымды 
пайдаланып, өз дауысымды беру 
арқылы болашаққа сенімді қадам 
жасап, жақсылықты қолдауға 
келдім. Біздің әрқайсымыздың да-
усымыз шешуші рөл атқара тынын 
ұмытпауымыз керек. Сондықтан 
әр азаматтың референ думға 
қатысуы, өз таңдауын жасауы – 
дұрыс дүние. 

Екінші айтар жайт, референ-
дум барысында бақылаушылар 
да, комиссия мүшелері де өз 
жұмыстарын бар ынтасы-
мен атқаруда. Тұрғындар да өз 
жауапкершілігімен әрі қуанышты 
күйде таңдауын білдіруде.

Мемлекет басшысының Қазақ
стан Конституциясына өзге
рістер мен толықтырулар енгізу 
бо йынша республикалық баста-
масына бейжай қарамай қолдау 
көр сеткен жерлестерімді мақтан 
етемін. Жаңа Қазақстанды құру 
жолындағы маңызды қадамымыз 
құтты болғай.

Нұрлыбай ҰЛЫҚПАНҰЛЫ,
облыстық ауыл 

шаруашылығы басқармасы 
ардагерлер кеңесінің төрағасы

Ержан ҚОЖАС,
«Сыр бойы»

Тарихи сәттегі 
таңдау

Тәуелсіз Қазақстан тарихында жалпыхалықтық дауыс 
беру осымен екінші рет ұйымдастырылып отыр. Бұған 
дейін алғашқы референдум осыдан 27 жыл бұрын өтіпті. Ел 
жылнамасында биылғы жылдың 5 маусымы ерекше оқиғамен 
есте қалары анық. Өйткені Жаңа Қазақстанды құруға 
көпшіліктің белсенді қатысқанын айтуымыз керек.

Заңы үстем елдің 
заманы тыныш

Саяси науқандағы 
сергектік

Сыр халқы 
белсенділік танытты

Мемлекет басшысы Қасым-Жомарт Кемелұлы Тоқаевтың 
бастамасымен ҚР Конституциясына өзгерістер мен толықтырулар 
енгізу бойынша өткізілген жалпыұлттық референдумның 
қорытындысы шықты.

Демократия институты Exit 
poll бірінші рет өткізіп отырған 
жоқ. Ол Қазақстанда 2007 жыл-
дан бергі сайлау науқандары 
кезінде бейімделген әдістеме 
арқылы жүргізілді. Ал 
«СОЦИСА» компаниясы жүр
гізген сауалнама нәти жесінде 
қатысқандардың 76,7%і Конс
титуцияға өзгеріс енгізуге «иә» 
деп жауап берсе, 23,3%і қарсы 
болған. 

Саяси додада Сыр халқы да 
белсенділігімен ерекшеленді. 
Бұл жолғы референдумның 
маңыз дылығын ескергендіктен 
шығар, сайлау учаскелеріне 
таң атысымен дауыс беруге 
келгендердің қарасы көп бол-
ды. Екінші Республика құруға 
ниет еткен әрбір жан тарихи 
оқиғадан тыс қалмады. Алды 
101 жастағы соғыс ардагері 
Яхия Тасыров ақсақал бол-
са, 18 жасқа енді толған жа-
стар да алғаш рет дауыс берді. 
Жалпыхалықтық референдум-
да еліміздің түкпіртүкпірінен 
тұр ғындар белсенділік та-
нытты. Аға буын, танымал 
қайраткерлер, зиялы қауым 
өкілдері, әскери боры шын 
өтеп жүргендер саяси нау қанға 
қатыстып, таңдауын жасады. 

Аумақтық референдум 
ко мис  сиясының ұсынған 
дерек  теріне сәйкес, 5 мау-
сым сағат 11.00дегі жағдай 
бо йынша тізімге енгізілген 
дауыс берушілердің жалпы 
санының 48,73 проценті бюл-
летень алған. Орталық рефе-
рендум комиссисының мүшесі 
Анастасия Щегорцованың 
мәлім  деуінше, сағат 14.00де 
республика бойынша 6 милли-

оннан астам адам дауыс бер-
ген. Бұл уақытта дауыс беруге 
қатысудан Қызылорда облысы 
көш бастады, яғни 65,3%. 

Облыстағы 373 сай-
лау учаскесіне дауыс беру 
құқығы бар 462 685 адам 
болса, соның 79,89 проценті 
науқанға қатысты. Осындай 
көрсеткішпен республика бой-
ынша екінші орынға табан 
тіредік. Көш басында Түркістан 
облысы 80,66%. Мұнан кейін 
Шығыс Қазақстан 77,49%, 
Қарағанды облысы 77,39%.

Референдум үдерістерін 
бақылау мақсатында облыстағы 
345 ашық дауыс беру учас
кесінде 3800ден астам қо
ғамдық ұйым өкілі өз миссия-
сын жасады. Бұл жұмыстарды 
өңірде «Партиялық емес бай
қау орталығы» респуб ли ка

лық қоғамдық бірлестігінің 
Қызылорда облыстық филиа-
лы үйлестірді. Өңірде дауыс 
беру учаскелерінде заң бұзу 
фактілері орын алған жоқ. 

Шетелдік бақы лаушы
лардың бірі Шанхай ынты
мақтастық ұйы мының Бас хат-
шысы Чжан Мин отандық БАҚ 
өкілдеріне берген сұхбатында, 
Қазақстандағы референдум 
ашық әрі әділ, демократиялы 
түрде өтті деп есептейді. 

– Маусымның 3і мен 
5і аралығында ШЫҰ миссия-
сы Қазақстанның Сыртқы істер 
министрлігінің шақыртуымен 
референдумда байқау мис-
сиясын жүргізді. Шанхай 
ынтымақтастық ұйымы мисси-
ясы 17 мүшеден тұрады. Оған  
атқарушы және заңнамалық 
органдардың өкілдері, ШЫҰ 

лауазымды тұлғалары кіреді. 
Мен Бас хатшы ретінде мис-
сияны басқарамын. Миссия 
мүшелері Орталық референдум 
комиссияларының құрамымен 
қоянқолтық жұмыс істеді. 
Халықаралық ұйымдар мен 
шетелдік байқаушылармен бір
лесе жұмыс істеп, орталық ре-
ферендум комиссиясының ай-
тулы шараға дайындығы мен 
өткізуге қатысты жұмысын 
бақылады. Сонымен қатар 
Елордадағы халықтың ре
ферендумға қатысу процесіне 
байқау жүргізілді. Миссия 
Қазақстан тарапы өзінің та-
лаптарын толық орындады 
деп есептейді. Конституцияға 
өзгерістер енгізу туралы рефе-
рендум халықаралық стандарт-

тар мен Қазақстанның сайлау 
заңнамасына сай өтті. Рефе-
рендум барысында ешқандай 
заң бұзу анықталмады. Осы 
орайда Қазақстанның Сыртқы 
істер министрлігіне ШЫҰ 
мис сия сының байқаушы ре
тінде жұмыс істеуіне барлық 
жағдайды жаса ғаны үшін алғыс 
айтқым келеді, – дейді ол.

Айта кетейік, Консти ту
ция лық референдум өткізуге 
республикалық бюджеттен 
16 млрд 400 млн теңге бө
лінді. Бұл шығыстардың 79 
проценті комиссия мүшелерінің 
жалақысын төлеуге бағытталса, 
қалған 21 проценті дауыс беру 
учаскелерінің материалдық
тех никалық жағын қамтамасыз 
етілуіне көзделген.

РЕФЕРЕНДУМ – 
ЖАҢАШЫЛДЫҚ БАСТАУЫ

Облыста 378  референдум 
учаскесі ұйымдастырылса, 
оның 345-і ашық дауыс беру  
учаскесі болды. Оларды 
3800-ге жуық байқаушы 
қадағалады. Ауа райының 
ыстық болуына байланысты 
байқаушылар екі ауысымда 
жұмыс істеді.

– «Партиялық емес байқау ор
талығы»  – республикалық қоғам
дық кеңестің филиалы. Орталықтың  

байқаушы болу тәжірибесі мол, 
яғни, бұған дейін өткен сайла-
уларда орталық байқаушылары 
белсенділік танытып жүр. Бұл жолы 
да солай болды.  Әр байқаушыға 
құқықтары мен міндеттері туралы 
арнайы оқытылып, түсіндірілді. 
Әр учаскеде он байқаушыдан  
болды.  Учаскелерде мобильді 
капитан жұмыс істеді. Әр екі 
сағат сайын мониторинг жасалып 
отырды.   Байқаушылар қоғам
дық бірлестіктер өкілдерінен 
құралды. Олардың  арасында  20

35 жас аралығындағы жастардың 
белсенділігі жоғары болды. Біз 
соған қуандық. 27 жылда өткізілген 
референдум болғандықтан ба, 
халық өте белсенді атсалысты. 
Дауыс беру барысында ешқандай 
заң бұзушылықтар анықталған 
жоқ, – деді  «Партиялық емес 
байқау орталығы» республикалық 
қоғамдық бірлестігінің облыстық 
филиал төрағасы Жандос 
Тұсмағанбетов. 

«СБ» ақпарат.

Біз өзгеріс
болғанын 
қалаймыз

Байқаушылар белсенділігі жоғары болды

Ақиқатын айтқанда, өзағаңдардың 
ұшырасуға жан-жақты даярланғаны 
қадам басқан сайын көрініп тұрды. 
Мұның үстіне, «біздерде мынадай бар, 
мынадай бар» деп ұсынатын ұсынақты 
нәрселері көп болып шықты. Біздің 
делегация құрамындағылардың әрбірі 
бұларды өзінше, өз көзқарасы мен 
таным-түсінігінің деңгейінде қабылдап 
жатты. Соның ішінде қай жерде үлгі 
боларлық үздік тірлік көрсе, соған 
елден ерек ықылас танытып, кейде 
қосымша сұрақтар қойып, жете білуге 
ынтасы ауып жүрген Жаңақорған 
ауданының әкімі Ибрагим Әбибуллаев 
бірден көзге жылы ұшырап, жағымды 
әсер қалдырды.  

Сайын сапарымыздың сұлбасы 
уәләяттың батысындағы Шават ау-
данынан салауат алды. Шават деген 
жарманың жағалауына жайғасқан, 
жасыл желек жамылған, он мыңдай 
тұрғыны бар қышлақтың кенересінде 
бірқатар ауылшаруашылық техникала-
рын, соның ішінде сеялка шығаратын 
шағын зауыт бар екен. Ондағы өнімдер 
түрлерімен танысып болғаннан кейін 
аудан ауқымындағы «Қазақстан» де-
ген колхозға бардық. Номықазақ 
елі нің елесін мәшһүр еткенімен, 
тұрғындары түгел өзбектер көрінеді. 
Шаруашылықтың негізгі ерекшелігі – 
басты дақылы ретінде күріш өсірумен 
шұғылданады. Бірақ жыл сайын оның 
әр гектарынан алынып жататын орта-
ша өнімінің түсімі бөлек, біздің тіпті 
түсімізге де кірмеген көрсеткіш – 70 
центнер. Сөйтсек, ондағы диқандар 
дақылдың әр түбірін көшеттеп егеді 
екен. Танаптарында бір түйір де арам 
шөп жоқ. Гербицид себу деген амал әсте 
әлеует етілмейді. Қодырен өсімдіктер 
мен бұталар жолдардың жіңішке 
жиектерінде ғана. Қалған жерлердің 
бәрі – жайқалған егін, жап-жасыл жа-
зира. Алқаптарға апаратын тараптар 
түгел асфальттанған. Егісті тамшыла-
тып суару тәсілін де бірінші рет осы 
жерден көрдік. Бұдан бөлек, егістіктің 
телегей теңізі төрінде колхоздың ке-
ремет демалыс жайы орналасыпты. Ол 
қолдан жасалған кішігірім көлдің орта-
сына қоныс теуіпті, ал айдын жүзінде 
аққулар жүзіп жүр. 

– Серік, байыптадың ба, жер жағда-
йының Сырдың бойынан ешбір айыр-
машылығы жоқ. Кебірге ғана шығатын 
біздегі ақбас, біздегі жантақ, біздегідей 
қарасора, керек десең, қарабарқын мұнда 
да өсіп тұр, – деді кейін кері қайтарда 
автобуста кездейсоқ қатар отырып 
қалған Ибекең күні бойы көргендерін 
ойына сыйдыра алмағанын аңғартып. – 
Жолдың азын аулақ ернеулері де біздегі 
секілді сортаң тартып жатыр. Күннің 
аптап ыстықтығы біздегіден артық бол-
маса кем емес. Алайда, айналаны қалай 
жайнатып қойған! Осының бәрі таза 
есе лі еңбекпен, берекелі бейнетпен ке-
леді. Бәрі адамның өзіне байланысты 
ғой. 

Ибрагим аға бұдан кейін Пинтекте 
болғанымызда ондағы шетелдік маши-
наларды құрастыру зауытының, Ха-
за распқа аялдағанда қазіргі заманғы 
жинақы жабық базардың, Әмудің ар-
насы аумағындағы «Түйемойын» пло-
тинасына ат басын іріккенімізде оның 
іргесіндегі су қоймасының тиімді жұ-
мыстарына айрықша қызығушылық 
біл  дірді. Ал ашық аспан астындағы 
музей іспеттес ескі Хиуаға келген-
де, екеуміз оның тарихи қорғандары 
мен ескерткіштері аумағын бірге ара-
лап, Ичан-кале махалласындағы сақ 
дәуірінен бері бар, Нұқ пайғамбардың 
ұлы Симнің пәрменімен қазылған 
әйгілі Хейвак құдығын тамашаладық. 
Бір кездері Хиуаның ханы болған 
ғұлама Әбілғазы Баһадүрдің «Түрік 
шежіресі» диуа нының өзбек тіліндегі 
нұсқасын да осы кентте бірге сатып 
алдық. Үргеніштің үлесінде ертедегі 
патшалардың ғазнауи сарайларын ара-
лағанда да ғиджактың ғажайып үнін 
естіп тұрғандай ерекше әсерге бөленіп 
жүрді. Осылар арқылы ол өзінің жа-
ңалыққа жаны құштар заманауи білік-
ті басшы болумен бірге, жаһани-жә-
дігерлік ділгер дүниелерді де жоғары 
бағалайтын зиялы қауымның өзгеше 
өкілі екенін байқатты.

Жасыратыны жоқ, бұған дейін 
Ибекеңмен екеуміз бір-бірімізбен таныс 
болғанмен, етене араласып көрмеген 
едік. Бірақ 1991 жылдың көктемінде 
ғана Жаңақорғанға аудандық партия 
комитетінің бірінші хатшысы болып 
барған оның қылышынан қан тамған 
кеңестік коммунистік кезеңнің қаһа-

рынан қаймықпай, өскелең өңірдегі 
Әбді Жәлел баб, Хорасан баба, Хи-
самеддин (Сунақ) ата, Айқожа ишан 
кесенелері мен «Ақтас» мешітіне бара-
тын жолдарды жөнге келтіріп, бастары-
на үй салып, электр жарығын апарып, 
өздерін жөндеуден өткізген тірнекті 
тірліктерінен хабарымыз бар-тын. Ал 
Хорезмнен келгеннен кейін сол жолы 
ізденгіштік ілгегі бар ширақ шенеунік 
ретінде көңілдің көгінде қонақтап 
қалған атпал азаматтың аудандағы елді 
елең еткізетін ерен еңбектеріне дәйімі 
ұдайы құлақ түріп жүретін болдық. 

Обалы не керек, айдыны озық Ибе-
кең көп күттірмеді, сол жылдың күзінде 
дүйім жұртты дүр сілкіндіріп, респу-
бликада бірінші болып Израильдің 
«Айзенберг» фирмасының тамшылатып 
суару технологиясын өндіріске енгізді. 
Осылайша «Юбилейный» совхозын-
да 370 гектар жүзімдікті суғарудың, 
тыңайтқыш пен гербицид берудің авто-
матты қондырғысы орнатылды. Сөйтіп, 
Хорезмнен түйіп қайтқан түйткілін 
тез арада шешіп тастады. Нәтижесінде 
келесі жылы шаруашылықта жылына 
870 тоннаға дейін өнім шығара алатын 
шарап зауыты іске қосылды. Осының 
арқасында совхоз тұрғындарының әлеу-
меттік ахуалы жақсара түсті. Бұған қоса, 
«Түгіскен», «Талап», «Бірлік» және 
«Жайылма» ауылдарында бау-бақша, 
жеміс-жидек, көкөніс өсіру жұмыстары 
жоғары агротехникалық талаптарға 
сай жүргізіліп, облыс диқандарының 
өзін дік тәжірибе мектебін түзді. Бұл 
кісінің бұдан кейінгі айрықша атап өту-
ге тұрарлық айбынды шараларының 
бірі сол кездегі қаржы-шаруашылық 
жағ дайының ауыр екеніне қарамай, 
ке пелерді жайлаған малшылар қауы-
мын екі жылдың ішінде жайлы үйлер ге 
көшіріп шығуы болды. Мұның месе-
лінде 152 шопан мен бақташы отбасын 
жаңадан салынған 149 баспанаға орна-
ластырды. 

Байқап тұрсам, жалпы, Ибекең 
ешқашан қызметтің соңынан өзі жүгіріп 
жүрмеген екен. Керісінше, көп реттер-
де оны сол мансаптың өзі індете іздеп 
келіп тұрғанға ұқсайды. Бұған да мысал 
көп. 1965 жылы Сырдария ауданына 
қарасты өзі туып-өскен «Қоғалыкөл» 
ауылындағы №44 орта мектепті үздік 
бітіргесін, Алматыдағы Қазақ Ауыл 
шаруашылығы институтының механи-
ка факультетіне түсіп, оны 1970 жылы 
тәмамдады. Елге келгесін, еңбек жолын 
туған жері – Жамбыл атындағы совхоз-
да механик қызметінен бастады. Кейін 
машина-трактор шеберханасының 
меңгерушісі, инженер болып сатылап 
көтерілді. Оны қоғамның өзі керек 
етуі осы кезден-ақ белең берді. Өзінің 
міндетін ешбір мекерсіз атқаратын 
жауапкершілігі мол жас маманның хаба-
ры жоғары жаққа жетсе керек, совхозда 
жұмыс істеп жатқанына бес жыл толған 
тұста аудандық партия комитетінің 
бірінші хатшысы Еламан Жүнісбаев 
оны нұсқаушылық қызметке шақырды. 
Бірақ бұл кезде жастары ұлғайған әке-
шешесін қалдырып кеткісі келмеген 
ол бұдан бас тартты. Арада аз уақыт 
өткеннен кейін райкомнан екінші мәрте 
шұғыл шақыру жетті. Бәлкім, балаңдық 
не алаңдық болар, Ибрагим бұл жолы 
да дәсәуілгі желеуінің желісінен 
жаңылмады. Содан күндердің күнінде 
ауылдық кеңестің төрағасы Жұмабай 
Сүлейменов деген ағайын ағасы 
Сражаддин ақсақалға арнайы келіп 
жолығып: «Көке, райкомның бірінші 
хатшысы балаңды үшінші рет қызметке 
шақырып жатыр. Енді төртіншісі деген 
болмайды. Сондықтан жолын байлай 
бермей жібер, ұзап кетпейді ғой», – 
дейді шегелеп тұрып. 

Осылайша 1975 жылы Сырдария 
аудандық партия комитетіне қыз-
метке ауысқан жас жампоз Еламан 
Жүнісбаевтың қарамағында алты жыл-
дай уақыт ұйымдастыру бөлімінің 
нұсқаушысы, ауыл шаруашылығы 
бөлімінің меңгерушісі болып істеді. 
Нұсқаушы кезінде жыл сайын жылдық 
еңбек демалысын қыркүйек айына тура-
лап алып, өз ауылында комбайн штур-
валына отырып жүрді. Ал 1981 жылы 
Ибрагимнің тағы да өзінің еркінен 
тыс мансап өзгертуіне тура келді. Сол 
уақытта Жамбыл атындағы совхозда 
1000 бас ірі қара есептен кем шығып, 
соңы үлкен айқайға ұласты. Осының 
дабыры салдарынан совхоздың дирек-
торы мен партия ұйымы хатшысының 
мәселесі облыстық партия комитетінің 
бюросында қаралды, нәтижесінде 
екеуі де орындарынан алынып, пар-

тия қатарынан шығарылды. Бұлардан 
бөлек, елуге жуық бас маман мен 
бақташы істі болып, әртүрлі қылмыстық 
жазаларға тартылды. Бірақ бұдан кейін 
бұл шаруашылыққа директор болып 
баруға ықыласты адам табыла қоймады. 
Осылайша бұл орын екі ай бос тұрды. 
Дегенмен, тозғын хәліндегі совхозды 
бұдан артық басшысыз ұстай беруге 
болмайтын еді. 

Сол күндердің бірінде Ибрагимді 
бірінші хатшы шақырып алып, оңаша 
сөйлесті.

– Шырағым, саған өзің туып-өскен, 
еңбек жолыңды бастаған ауылға ди-
ректор болып бар деген қолқа салғым 
кеп отыр, – деді Еламан Жүнісбаев 
мұның жүзіне барлай қарап отырып. 
– Жас емессің. Біраз тәжірибе жина-
дың. Аудандық партия комитетінің 
мек тебінен өттің. Өз ауылыңда да бі-
раз жұмыстар жасадың. Совхоздың 
жайын да, ондағы елдің уайымын да 
бес сау сағыңдай білесің. Өз ауылың 
бол ғасын жаның ашып жұмыс істейсің. 
Кемшіліктің бәрін жоюға бар ынтаңды 
саласың. Сондықтан қазір бұл орынға 
сенен артық кандидат көріп тұрған 
жоқпын. 

Ибекең сонда өзі қатты құрмет 
тұтатын Еламан ағасының осы сөзінен 
асып түсе алмады. Сөйтіп, тәуекелге 
белін бекем буды. Рас, сол кезде жасы 
әлі 33-ке тола қоймаған маман үшін 
тұралап жатып қалған шаруашылықты 
тік тұрғызып әкету оңайға соқпады. 
Дегенмен, ауылдағы ақылман 
ақсақалдар мен ақеден ағаларының 
ақыл-кеңестеріне сүйене отырып, 
жұмысты біртіндеп жолға қоя бастады. 
Ең алдымен совхоздың ішкі-сыртқы 
бар мүмкіндігін саралап шығып, жақын 
арада атқарылатын тірліктердің жоспа-
рын жасап алды. Содан кейін өзінің 
осы кезге дейінгі байланыстарын іске 
қосып, беделін пайдаланып, облыс пен 
қаладағы барлық жабдықтаушы меке-
мелермен, сауда орындарымен қарым-
қатынасты түзеуге кірісті. Бұлармен бір 
мезгілде ауылдағы еңбек адамдарының 
жағдайларын жасауды да қолға алды. 
Осының бәрі шаруашылықтың жай-
күйін ақырын жақсарта беруге септігін 
тигізді. Сол жылдары аудандық 
кеңес атқару комитетінің төрағасы 
лауазымында отырған Сейілбек 
Шаухамановтың демеуі мен көмегі 
де кем түспеді. Мұның бәрі қайырсыз 
кетпеді. Алты жыл ішінде ізденгіш те 
іскер директор совхозды облыстағы ең 
алдыңғы қатарлы шаруашылықтардың 
шарқына жеткізіп, 100 мың центнер 
астық бере алатын ұжымдардың сана-
тына қосты. Осы жылдар бедерінде екі 
еңбеккері Ленин орденімен марапаттал-
са, үш үздік «Октябрь революциясы» 
және жеті жүйрік «Еңбек Қызыл Ту» 
ордендерін алды. Тағы бір майталма-
ны КСРО мемлекеттік сыйлығының 
лауреаты атанды. Сонымен бірге, 
одақтық және республикалық Жоғарғы 
Кеңестерге бір-бір бейнеткеш депутат 
болып сайланды.

Тегінде, адал еңбек кім-кімді де 
жұлдызды жолдың бағытынан адастыра 
қоймаған ғой. Тарап кетуге күні қараған 
шаруашылықты қысқа мерзімнің ішін-
де озаттар ортасына апарып қосқан 
Ибрагим тағы да соның арқасында 
қызмет сатысымен жоғары көтерілуге 
қол жеткізді. Бұған қашаннан қатаң 
тәртіптің қайраткері саналып келген 
Еркін Әуелбеков сынды үлкен тұлғаның 
тікелей қатысы болды. Облыстық пар-
тия комитетіне 1985 жылғы қаңтардың 
22-сінде бірінші хатшы болып келген 
Еркін Нұржанұлы көп ұзамай облыстың 
аудандарымен танысуды Сырдария 
ауданынан, соның ішінде Жамбыл 
атындағы совхоздан бастады. Ол келген 
бойда мұнда атқарылған жұмыстарға 
өте жоғары баға берді. Кетерінде ау-
дан басшысына Ибрагим Әбибуллаев 
секілді кадрларды өсіру керек дегенді 
айтты. 

Осылайша Ибекең сол жылғы шіл-
деде Сырдария аудандық ауыл шаруа-
шылығы басқармасының бастығы 
болып тағайындалды. Тағы бір тоғыз 
айдан кейін аудандық кеңес атқару 
комитетінің төрағасы болып көтеріліп, 
ауданның екінші тұлғасына айналды. 
Ол ауданға келген мезеттен бастап 
Комсомол совхоз-техникумында 1,5 
гектарлық саяжай салдыру мәселесімен 
айналысып, оның белгіленген мерзімде 
пайдалануға берілуін қамтамасыз 
етті. Облыс ау мағында бірінші болып 
салынған бұл саяжай кейін ауданның 
көкөніс өндіру жөніндегі жоспарын 

алғаш рет орындауына мүмкіндік 
берді. Мұның соңын ала ауданда 
балық өсіретін тоған шаруашылығын 
құру ісін басқарды. Жаңа құрылым 
іске қосылғаннан кейін күніне 3,5-
4 тонна балық аулап, қала мен аудан 
орталығына ұдайы тірі су маржанын 
жеткізіп тұратын болды. 

Облыста осы уақытқа дейін кезінде 
бірнеше ауданды басқарған кадрлар 
көп болған жоқ. Сол сиректің бірі біз 
сөз етіп отырған Ибрагим Әбибуллаев 
еді. Ол, жоғарыда атап өтілгендей, 
1991 жылы Жаңақорған аудандық пар-
тия комитетінің бірінші хатшысы бо-
лып қызмет етсе, 1992-1994 жылдары 
осы ауданның әкімі болды. 1994-1996 
жылдары Шиелі, ал 2004-2008 жылда-
ры Сырдария аудандарын абыроймен 
басқарды. Қайда да реформаторлық 
рәуішінен танбайтын ол осылардың 
барлығында да өзінің айшықты 
таңбасын, іргелі істерін қалдырды. 
Айталық, Шиелі ауданына келгенде, 
жағдайдың ауыр екеніне қарамастан, 
ең бірінші қолға алғаны аудандағы 
егіс көлемін сақтап қалу болды. Осы 
мақсатта қой мен сиырды айырбастау 
арқылы шаруашылықтарды «Құмкөл» 
мұнай компаниясынан егіске қажетті 
жанар-жағармай алуды ояға кел-
тірді. Соның негізінде өңірде 12 мың 
гектар жерге егін егілді. Сол кездері 
келіп жеткен жекешелендіру кезеңінде 
колхоз-совхоздардың қырық бөлініп, 
талан-таражға түсіп кетпеу жағын 
айрықша қадағалады. Судың азай-
ып кетуіне орай «Шиелі» каналының 
сағасындағы дария арнасына тосқауыл 
талдырғы салу арқылы бұл мәселені 
оңтайлы шешіп алды. Осы жылдарда 
Шиелі ауданының бәйге аттары облыс 
пен республикада дүркіреп танылып 
тұрды. 1995 жылы Семей өңірінде ұлы 
Абайдың 150 жылдығы тойындағы ала-
манда ауданның «Ызғар» атты тұлпары 
бірінші орын алып, бас бәйге – КамАЗ 
жүк көлігін ұтып алып қайтты. Сырда-
рия ауданында әлеуметтік нысандар-
ды түгел жөндеуден өткізіп, көшені 
көріктендіру басты қағидалардың 
біріне айналды. Осы санатта аудандағы 
мәдениет үйі, музей, мектептер жаңаша 
реңкке бөленді. Сонымен бірге егін 
шаруашылығында орын алып жатқан 
көптеген келеңсіздіктер мен дау-дамай-
ларды реттеу келешектегі келелі істерге 
негіз қалап берді.

Ибекең өзінің саналы өмір жолын 
әдетте екі үлкен келісті кезеңге бөліп 
қарастырады. Оның бірінші бөлігін 
кеңес төрағасы, партия комитетінің 
бірінші хатшысы, әкім секілді аудандық 
ауқымдағы лауазымдар құраса, 
екінші бөлігін облыстың орман, аң, 
балық шаруашылығы, табиғи ресур-
стар мен табиғат пайдалануды реттеу 
басқармасы секілді құрылымдарды 
басқаруы қамтиды. Осының ішінде 
ол екі кезеңнен тұратын қоршаған ор-
таны қорғау саласы өзі үшін өшпес 
өнеге, өзгеше өмір сыйлағанын асқан 
ризашылық және қанағаттанғандық 
сезімімен еске алады.

Ол бұл салада да өзінің орасан 
зор оралымды жобаларын таңбалап 
қалдырды. Мәселен, 1996 жылы мұнда 
алғаш келгенінде, оның етек-жеңі 
алқам-салқам болып жайрап жатыр 
еді. Басқасын айтпағанда, мекеменің 
жайғасып отырар дұрыс баспанасы 
да жоқ-тын, коммуналдық қызметтің 
барлық түріне шаш-етектен қарыз, 
қызметкерлер айлық жалақы алу 
дегеннің не екенін көптен бері ұмытқан. 
Бірақ шешінген судан тайынбастың 
тұрқын танытқан жаңа басшы ұшы-
қиыры жоқ бұл жұмысқа бел шешіп, 
білек сыбана кірісіп кетті. Проблеманың 
денін республикалық дәргейде шешіп, 
біртіндеп ұжымды тұйықтан шығарды. 
Бұдан әрі Арал теңізінің құрғаған та-
банына сексеуіл егуді жалғастырып, 
барлық аудандар орталықтарынан 
көшет өсіретін питомниктер ашты. 
Қазір барлық аудандар соның игілігін 
көріп отыр. Сөйтіп, 2004 жылы бұл 
жерден басқа жұмысқа ауысқанында 
бұрынғы 230 адамдық штаттық кестені 
400-ге дейін жеткізіп кетті. Ал 2008 
жылы салаға қайта оралғанында 
коммуналдық жүйе меншігіне өтіп 
кеткен су шаруашылығының тағы 
да қиын жағдайда қалғанына көз 
жеткізіп, оны шешуге белсене кірісіп 
кетті. Нәтижесінде су жолдары мен 
коллекторларды жөндеуге қыруар 
қаржы алдыруға қол жеткізді, су 
шаруашылығының республикалық 
бюджетке қайта алынуына мұрындық 
болды. Облыстағы 147 ауылдық 
округтің 89-на су бармайтыны немесе 
нашар баратыны анықталып, оларға 
баратын каналдарды қайта қазуға және 
жөндеуден өткізуге қыруар қаржы 
бөлгіздірді. Аралдың таба нында жұмыс 
жасау үшін Дүние жүзілік даму банкісі 
бөлген 1 миллиард 680 миллион теңге 
ақшаға түрлі техника сатып алынды. 

Қайда жүрсе де, өзінің қарымды 
қайраткер екенін әмісе танытып отыра-
тын Ибекең қа зір де аттың үстінен түсіп 
тұр ған жоқ. Олай дейтініміз, облыс тағы 
әр алуан әлеуметтік-экономи ка лық 
мәселелерге тиісті орындар дың назарын 
аударып, оларды шешудің жолдарын 
қарастыру мақсатында құрылған «Ар-
дагерлер даусы» қоғамдық бірлестігінің 
құрылтайшылары қатарында бар бұл 
кісі сол ұйымның белді де белсенді 
мүшелерінің бірі болып келеді, төраға-
ның орынбасары қызметін атқарады. 

Ұзақ жылдар бойы халық шаруашы-
лығы саласында жеміс ті еңбек етуі 
арқасында Ибрагим Әбибуллаев өзінің 
маңдай тері сіңген Жаңақорған, Шиелі, 
Сырдария аудандары мен Қы зылорда 
қаласының «Құрметті азаматы» атанған. 
Бұдан бөлек, Қазақ Ұлттық аграрлық 
универ ситетінің құрметті профессо-
ры. Кеңес кезеңінде «Құрмет белгісі», 
тәуелсіздік жылдарын да «Құрмет» 
ордендерімен ма рапатталған. 

Серік ПІРНАЗАР

1992 жылдың тамыз айында Өзбекстанның Хо-
резм уәләятында Қызылорда облысының мәдениеті 
күндері өтті. Оған қатысатын облыс, аудандар және 
басқармалар басшыларынан құралған делегация 
құрамында журналист ретінде біз де Үргеніш шаһарына 
ұшып бардық. Барған бойда байқалғаны: 1989-1991 
жылдары Қызылорда облыстық партия комитетінің 
бірінші хатшысы болып қызмет атқарып, сол жылы ғана 
басқарудың тағы бір жаңа жүйесі – әкімдіктің тізгінін 
қолға ұстаған Сейілбек Шаухаманов ағамыздың сонау 
жанубий-түстіктегі көне Хиуа жерінде солтұста хоким 
болып мезіретті қызметін бастаған әріптесі әрі құрдасы 
есепті Маркс Жұманиязов акамен қай жерде, қай уақытта 
танысып, дос болып, күндер өткізуге келісіп үлгергенін 
қайдам, әйтеуір бір-бірін көптен бері көрмеген кәнігі 
кірешілердей қуана қауышты. 

Қарымды 
қайраткер

Көп бейінді облыстық ауруханасының ұжымы аурухананың рентген-эн-
доваскулярлы хирургия бөлімінің мейірағасы

Кішкенбаев Азамат Бахытбекұлының
қайтыс болуына байланысты марқұмның отбасы мен туған-туыстарына 
қайғыларына ортақтасып, көңіл айтады.

«Қызылорда облысының энергетика 
және тұрғын үй-коммуналдық шаруа-
шылық басқармасы» коммуналдық 
мем  лекеттік мекемесі Қызылорда облы-
сының энергетика және тұрғын үй-ком-
муналдық шаруашылық басқармасының 
шаруашылық жүргізу құқығындағы 
«Қызылорда газ тарату жүйесі» комму-
налдық мемлекеттік кәсіпорнының ди-
ректоры бос лауазымына орналасуға 
кон курс жариялайды.

Мекеменің атауы: Қызылорда об лы -
сының энергетика және тұрғын үй-ком-
муналдық шаруашылық басқар ма  сының 
шаруашылық жүргізу құ қы ғындағы 
«Қызылорда газ тарату жү йе сі» ком му-
налдық мемлекеттік кәсіп орны.

Орналасқан жері: Қазақстан Респу-
бликасы, Қызылорда облысы, индексі 
120009, Қызылорда қаласы, Марал Ишан 
көшесі, 1.

Лауазымдық міндеттері. Заңнамаға 
сәйкес ұйым қызметінің қаржылық-ша-
руашылық нәтижелерінің орындалуын, 
қабылданатын шешімдердің орында-
луын, оның теңгеріміндегі ұйым мүл кі-
нің сақталуын және толық пайдала нуын 
қамтамасыз етеді, ұйымның өн ді рістік, 
шаруашылық және қаржы-эконо ми-
ка лық қызметіне басшылық жасайды. 
Ұйым қызметінің саясатын, стратегия-
сын және оны іске асыру механизмін 
айқын дайды. Басқа ұйымдармен неме-
се заңды тұлғалармен шарттар, ке-
лісім-шарттар, операциялар жасайды, 
өкімдер мен бұйрықтары шығарады, 
іскерлік кездесулерде ұйының аты-
нан өкілдік етеді. Барлық құрылымдық 
бөлімшелердің жұмысын және өзара 
тиімді іс-қимылдарын ұйымдастырады, 
әлеуметтік және нарықтық басымдық-
тарды ескере отырып, олардың қызметін 
жаңалықтар мен нарықтық жағдайдағы 
өзгерістерге жылдам ден қоятын, та-
уарлар мен қызметтерді икемді және 
ұтқыр өндіруді дамыту мен жетілдіруге 
бағыттайды. Ұйым жұмысының тиім-
ділігін арттыруды, өнімдер мен қыз-
мет тер сатылымын және пайда-
ны ұлғайтуды, өндірілетін өнімнің 
(қыз  меттердің) сапасын және бәсеке 
қабі лет тілігін, отандық және шетелдік 
нарық  тарды жаулап алу мақсатында 
олардың мемлекеттік және жоғары да-
мыған елдердің, озық компаниялардың 
стан дарт тарына сай келуін қамтамасыз 
етеді. Ұйымның мемлекеттік бюд-
жет, жинақтаушы зейнетақы қорлары 
және сақтандыру қорлары, өнім жет-
кізушілер, тапсырыс берушілер және 
банк мекемелерін қоса алғанда, креди-
торлар алдындағы міндеттемелерінің, 
сондай-ақ шаруашылық және еңбек 
шарттарының (келісім-шарттардың) 
жә не индикативті жоспар мен бизнес-
жос парлардағы көрсеткіштердің орын-
далуын қамтамасыз етеді. Өнімнің (қыз-
меттердің) техникалық деңгейін және 
сапасын, өндіріс қарқындылығын, еңбек 
өнімділігін, экономикалық тиімділігін 
арттыру, өндірістік резервтерді тиімді 
пайдалану және ресурстардың барлық 
түрлерін үнемді жұмсау мақсатында 
жа ңа техниканы және жаңа техно ло-
гияны, басқару мен еңбекті ұйымдас-
тырудың прогрессивтік нысандарын, 
ма териалдық, қаржылық және еңбек 
шығындарының ғылыми негізделген 
нор мативтерін кеңінен пайдалану, на-
рық тық конъюнктураны және озық тә-
жірибені (отандық және шетелдік) зер-
делеу негізінде өндірістік-шаруашылық 
қызметті ұйымдастырады. Кәсіпорынды 
білікті кадрлармен қамтамасыз ету, 
олардың кәсіби білімдері мен тәжірибесін 
тиімді пайдалану мен дамыту, адам 
өмірі мен денсаулығы үшін қауіпсіз 
және қолайлы еңбек жағдайларын жа-
сау, қоршаған ортаны қорғау жөніндегі 
заңнаманың талаптарын сақтау, ұжымда 
қолайлы психологиялық жағдай қалып-
тастыру бойынша шаралар қабыл дай-
ды. Басқарудың экономикалық және 
әкімшілік әдістерінің үйлесуін, өнді-
ріс тік және өзге мәселелерді тал қылау 
мен шешуді, өндірістің тиім ділігін арт-
тыруды материалдық және мора льдық 
көтермелеуді қамтамасыз етеді. Әлеу-
меттік әріптестік қағидат тары негізінде 
ұжымдық шарттарды әзірлеу, жасау және 
орындау, еңбек және өндірістік тәртіптің 
сақталуын қамтамасыз етеді, кәсіпорын 
жұмысшылары мен қызметкерлерінің 
еңбек ынталылығын, бастамасын және 
белсенділігін дамытуға ықпал етеді. 
Кәсіпорынның қаржылық-экономикалық 
және өндірістік-шаруашылық қызме-
тіне қатысты мәселелерді оған заңнама 
бойынша берілген құқықтар шегінде 
шешеді, басқа лауазымды тұлғаларға 
– директорлардың орынбасарлары-
на, кәсіпорынның өндірістік бірліктері 
мен фи лиалдарының, сондай-ақ функ-
цио  налдық және өндірістік бөлімше-
лерінің басшыларына қызметтің жеке-
леген бағыттарын жүргізуді тапсырады. 
Кәсіпорының шаруашылық қызме тінде 
және оның шаруашылық-эко но микалық 
байланыстарды жүзеге асыруында заң-
дылықтың сақталуын, нарық жағдайында 
қаржылық басқару мен жұмыс істеуге 
арналған құқықтық құралдардың пай-
даланылуын қамтамасыз етеді, шарттық 
және қаржылық тәртіптерді нығайту, 
әлеуметтік-еңбек қатынастарын рет-
теу, бизнесті (кәсіпкерлік қызметке) 
қол  дау көрсету мен ауқымын кеңейту 
мақсатында кәсіпорынның инвести ция-
лық тартымдылығын қамтамасыз ете-
ді. Сотта, төрелік сотта мемлекеттік 
билік және басқару органдарында кәсіп-
орынның мүліктік және басқа да мүд-
десін қорғайды және оның атынан өкіл-
дік етеді.

Білуге тиіс. Қазақстан Республика-
сының заңдарын және өзге де нор-
мативтік құқықтық актілер, мемлекеттік 
органдардың кәсіпорынның өндірістік-
шаруашылық және қаржылық-эконо-
ми калық қызметін реттейтін, эконо-
миканың және экономиканың тиіс ті 

саласының, жалпы Қазақстан Респуб-
лика сының дамуының басым бағыт-
тарын айқындайтын заңнамалық және 
нормативтік құқықтық актілері, ұйым-
ның техникалық, экономикалық және 
әлеу меттік даму перспективалары, 
стра   тегиясы, басымдықтары, ұйым-
ның қызметіне қатысы бар басқа да 
орган  дардың әдістемелік және норма-
тивтік материалдары, ұйымның бейіні, 
ерекшелігі және құрылымының ерек-
шелігі, ұйымның өндірістік қуаты мен 
кадр резерві, ұйымның өнім өндіру 
технологиясы, салық заңнамасы, ұйым-
ның өндірістік-шаруашылық және қар-
жылық-экономикалық қызметінің биз-
нес-жоспарларын жасау және келісу 
тәртібі, ұйымның шаруашылығын жүр-
гізу және басқарудың заманауи әдістері, 
стратегиялық жоспарлау, нарық – сырт-
қы және ішкі (өзінің секторы және 
онымен өзара байланыс) конъюнктура, 
бәсекелестер, өнім жеткізушілер мен 
тұтынушылар, ұйымға өзінің нарықтағы 
жай-күйін айқындауға және жаңа өткізу 
нарығына шығу бағдарламасын әзірлеуге 
мүмкіндік беретін экономикалық индика-
торлар жүйесі, практикалық маркетинг, 
жарнама техникасы, сатуды басқару, 
өндірістің тиісті саласындағы ғылыми-
техникалық жетістіктерді және озық 
шетелдік және отандық тәжірибе, ұқсас 
озық ұйымдар қызметінің тәжірибесі, 
шаруашылық және қаржылық шарттар 
жасау және оларды орындау тәртібі, 
ұйымның экономикасы мен қаржысын 
басқару, өндірісті және еңбекті ұйым-
дастыру, салалық келісімдерді, ұжымдық 
шарттарды әзірлеудің және жасаудың 
және әлеуметтік-еңбек қатынастарын 
реттеу тәртібі, еңбек заңнамасы, өрт 
қауіпсіздігінің талаптары.

Үміткерлерге қойылатын негізгі 
талаптар: 

1) Техникалық ғылымдар немесе эко-
номика немесе құқық мамандығы бойын-
ша жоғары білім;

2) мамандығы бойынша экономика 
саласы кәсіпорнының бейініне сәйкес 
басшы лауазымдарда кемінде 5 жыл 
жұмыс өтілінің болуы;

3) мемлекеттік ғылыми ұйым болып 
табылатын мемлекеттік кәсіпорынның 
басшысы лауазымына кандидаттар үшін 
мамандығы бойынша жұмыс өті лі ке-
мінде 5 жыл, философия докторы (PhD), 
бейіні бойынша доктор, ғы лым канди-
даты немесе ғылым докторы дәрежесі 
болған кезде жұмыс өтілі кемінде 3 
жыл». 

Конкурс «Мемлекеттік кәсіпорынның 
басшысын тағайындау және аттестаттау, 
сондай-ақ оның кандидатурасын келісу 
қағидаларын бекіту туралы» Қазақстан 
Республикасы Ұлттық экономика ми-
нистрінің 2015 жылғы 2 ақпандағы №70 
бұйрығына сәйкес өткізіледі.

Конкурсқа қатысуға үміткер тұлға 
конкурс өткізу туралы хабарланды-
руда көрсетілген мерзімде мынадай 
құжаттарды ұсынады:

1) конкурсқа қатысу туралы өтініш;
2) мемлекеттік және орыс тілдерінде 

түйіндеме;
3) еркін нысанда жазылған өмірбаян;
4) білімі туралы құжаттардың көшір-

мелері;
5) еңбек кітапшасының (ол болған 

кезде) немесе еңбек шартының көшірмесі 
не соңғы жұмыс орнынан жұмысқа қа-
былданғаны және еңбек шартының тоқ-
татылғаны туралы бұйрықтардың кө-
шірмелері;

6) «Денсаулық сақтау ұйымдарының 
бастапқы медициналық құжаттама ны-
сандарын бекіту туралы» Қазақстан Ре-
спубликасы Денсаулық сақтау министрі 
міндетін атқарушысының 2010 жылғы 
23 қарашадағы №907 бұйрығымен (Нор-
мативтік құқықтық актілерді мемлекеттік 
тіркеу тізілімінде № 6697 болып тіркелді) 
бекітілген нысан бойынша денсаулық 
жағдайы туралы анықтама.

Конкурсқа қатысушы өзінің білімі-
не, жұмыс өтіліне, кәсіби даярлық дең-
гейіне қатысты қосымша ақпаратты 
(біліктілігін арттыру, ғылыми дәрежелер 
мен атақтар беру, ғылыми жарияланым-
дар туралы құжаттардың көшірмелері, 
сондай-ақ бұрынғы жұмыс орнының 
басшылығынан ұсынымдар және т.с.) 
бере алады.

Құжаттар конкурс өткiзу тура-
лы хабарландыру соңғы жарияланған 
күні нен бастап он бес күнтізбелік күні 
ішінде «Қызылорда облысының энер-
гетика және тұрғын үй-коммуналдық 
шаруашылық басқармасы» коммуналдық 
мемлекеттік мекемесінде, Қызылорда 
қаласы, Бейбарыс сұлтан көшесі, құ-
рылыс 1, «Облыстық мекемелер үйі» 
ғи маратының 4-қабаты №404 бөлме ме-
кенжайда қабылданады. Анықтама үшін 
телефондары: 8 (7242) 40-11-91 (іш.57-
57), факс 60-53-94, электронды мекен-
жай: m.alieva@korda.gov.kz.

Конкурс өткізу орны: Қызылорда 
қаласы, Бейбарыс сұлтан көшесі, құ-
рылыс 1, «Облыстық мекемелер үйі» ғи-
маратының 4-қабаты №407 бөлме.

Барлық құжаттар болған жағдайда, 
сондай-ақ тұлға барлық талаптарға сәй-
кес келген кезде Комиссия құжаттар 
қабылдау аяқталған күннен бастап бес 
жұмыс күні ішінде құжаттар тапсырған 
тұлғаны конкурсқа қатысуға жіберу ту-
ралы шешім қабылдайды. Конкурсқа 
қатысуға жіберілген тұлғалардың тізімі 
Комиссия хаттамасымен бекітіледі.

Конкурсқа қатысуға жіберілген тұл-
ғалардың тізімі бекітілгеннен кейін 
Комиссия конкурсқа қатысушылар 
ұсын ған құжаттарды зерделейді және 
күн тізбелік он күн ішінде конкурсқа қа-
тысушылармен әңгімелесу өткізеді.

Азаматтар конкурсқа қатысу шығын-
дарын (әңгімелесу өтетiн жерге келу 
және қайту, тұратын жер жалдау, бай-
ланыс қызметiнiң барлық түрлерiн пай-
далану) өздерiнiң жеке қаражаттары 
есебiнен жүргiзедi.

Хабарландыру

 бойынша төленеді, қолжазба өңделеді және 

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

7 МАУСЫМ – МОНОПОЛИЯҒА ҚАРСЫ ОРГАН ҚЫЗМЕТКЕРЛЕРІ КҮНІ

Қызылорда қаласындағы «Жі
бек жолы» ойынсауық орталы
ғында белсенді жастардың қаты
суымен «Мемлекеттік рәміздер 
– ұлт мақтанышы» атты мере
келік кеш өтті. Ісшараның мақ
саты – рәміздерді кеңінен дәріп
теу, олардың пайда болу тарихын, 
мәнмағынасын және әрбір адам 
өміріндегі маңызын түсіндіру. 

Салтанатты кеште Қорқыт 
ата атындағы Қызылорда уни
верситетінің белсенді жастары 
патриоттық әндер шыр қап, рух
ты өлеңдерін мәнерлеп оқыды. 
Мұнан бөлек, оқу орнының про
фессороқытушылары мен білім 
алушылары Мемлекеттік рәміз
дердің 30 жылдығына арналған 
«Таңбасы тарих, байрағы биік – 
Қазақстан!» атты патриоттық ак
цияға қатысты.

Жалпы, рәміздерге құрмет көр
сету – баянды болашаққа бағыт
талған бағдар. Елдігіміздің ны
шанына айналған Мемлекеттік 
рәміздер – еліміздің дербестігі мен 
тәуелсіздігін бүкіл әлемге таны

тушы, өткені мен бүгіні және бола
шағы арасындағы сабақтастықтың 
жарқын көрінісі. Алтын күн мен 
қыран бейнеленген көк Туымыз, 
барша қазақстандықтардың шаңы
рағына айналған Елтаңбамыз Қа
зақстанды бүкіл әлемге танытты. 
Ұрпағына «Туың жығылмасын» 
деп бата берген қазақ үшін кө
терілген байрақ – ерлік пен елдік
тің, бірліктің белгісі.

Мұнан соң «Aray City Mall» 
саудаойынсауық орталығында 
«Рәміздер – тәуелсіздік тұмары» 
атты концерт өтті. Мерекелік ісша
раны М.Мәметова атындағы Қызы
лорда педагогикалық жо  ғары кол
леджінің ұжымы  ұйым дастырды.

Төл нышандар ұлықталған 
ісшарада мемлекеттік рәміздердің 
тарихы, авторлары және ерекше 
сипаты туралы айтылды. Концерт
тік бағдарламада оқу орнының 
өнерпаз жастары өнер көрсетіп, 
көрермен көзайымына айналды. 
Аталған ісшара «Арбат» және қа
лалық демалыс паркінде жалғасын 
тапты.

Ұлт рәміздері 
ұлықталған 
мереке

Қазақстан Республикасының Мемлекеттік рәміздер күні 
Әнұран орындау акциясы ұйымдастырылды. Патриоттық 
акцияны қолдау үшін республика көлемінде халық көп 
шоғырланатын орындардарда Әнұран шырқалды.

Аружан ЕРАЛЫ,
«Сыр бойы»Sb

Филиалдың зертханасына кірдік. 
Зертхана меңгерушісі Мағжан Қасым
хан жоғары оқу орны студенттеріне әл
денені үйретіп жүр.

Бір байқағанымыз, мұнда қажеттінің 
барлығы бар екен. Жаңартылған зертха
налық құрылғыларды көріп, көңіліміз 
толды. Әрі бұның барлығы жыл сайын 
жаңа технология мен стандарт талабы
на сай қажетінше толықтырылып оты
рады. Зертхана барлық жолқұрылыс 
материалдарын, мысалы бетон, қиыр
шық не малта тас, топырақ, ыстық және 
салқын асфальт, сұйық битумды физи
калықмеханикалық сынақтан өткізуге 
әбден жарап тұр.

– Жалпы жол құрылысының техно
логиясы қарыштап дамып, уақыт өткен 
сайын трансформацияланып келеді. 
Әсіресе, Еуропа елдері тақтайдай түзу 
жол салудың озық үлгісін қалыптастыр
ған. Осы тұрғыда Қазақстан қалыс 
қалғанымен, кейінгі жылдары жол ин
фрақұрылымына шет елдің жаңашыл
дығын енгізуде алға ілгерілеушілік бар. 
Жолшылар заман талабына сай тың өз
герістерді қолға алуда. Биылдан бастап 
біздің орталық өндірісте «Kaidzen» тех
нологиясын қолдануға көшті. Ол үшін 
мамандар оқу курстарына қатысып, 
білімбіліктілігін арттырды. Жаңашыл
дықты меңгеріп, ескі әдістәсілден 

арылды. Қағазбастылық азайды. Тексе
ру кезінде арнайы планшет арқылы акт 
толтырып, ол бірден НұрСұлтан қала
сындағы орталық аппаратқа тіркеледі. 
Біздің филиал алғашқылардың бірі бо
лып тың жобаны іске қосты. Заманауи 
зертхана халықаралық талаптарға сай 
үлгіде қайта жабдықталып, жолшылар 
қазір «Kaidzen» технологиясымен жұ
мыс істеуде. Соған сәйкес, материал
дықтехникалық база жаңғырып, жаңа 
құрылғылар алынды. Алдағы уақытта 
бұл жаңашылдық саланы жетілдіріп, 
аймақ жолдарының сапасын жақсарту
да оң нәтижесін беретіні анық, – дейді 
Мағжан Қасымхан.

Сондайақ қызметкерлердің жұмыс 
формасы маусымдық мерзіммен ауыс
тырылып отырады. Айлық жалақы 
тұрақты, іссапар шығындары өтелуде. 
Ең қызығы, тәжірибеден өтетін сту
денттерге ақы төленеді.

– Мен Қорқыт ата атындағы уни
верситеттің бітіруші түлегімін. Ма
мандығым химиктехнолог. Қазір бір 
аптадан асты, жол сапасын зерттеуде 
осында машықтанудан өтудемін. Бұй
ырса, жолдағы құрылыс материалдары
ның сапасы мен кемшілігін анықтауда 
көп нәрсе үйренемін. Мұндағы білікті 
мамандар бар білгенін түсіндіріп оты
рады. Алдағы уақытта мамандығым 

бойынша жол саласында жұмыс істегім 
келеді, – дейді  Арман Ысқақов.

Ал зертхана меңгерушісінің ай
туынша, орталық басшылығы өзін 
жақсы жағынан көрсетіп, тәжірибеден 
өтуде талпынысы жоғары студенттерге 
қосымша жалақы төлеуге шешім қа
былдаған. Қазір жыл соңына дейін ор
талық филиалында 5 студент мамандық 
бойынша машықтанудан өтеді.

– Бұл – ынталандыру. Қазір біздің 
жол саласында маман тапшы екенін 
мойындауымыз керек. Сол себепті сту
денттерді арнайы бағдарлама шеңберін
де зертханалық істәжірибеге үйретіп, 
жол саласына жұмысқа тартудамыз. 
Біз бұған дейін де бірнеше студентті 
тәжірибеден өткіздік. Олар еліміздің 
әртүрлі қаласында жұмыс істеуде. Не
гізгі мақсат – осы. Өзіңіз білесіз, жаз 
бойы бізде жұмыс қарбалас. Ал қыста 
қарап жатпаймыз. Мысалы, барлық 
мамандар болып, облыстағы мектеп 
оқушыларымен кездесу өткізудеміз. 
Кәсіпорынның арнайы «Екі мың мек

теп» атты бағдарламасы бар. Мақсаты
мыз – біздің мамандыққа деген олар
дың қызығушылығын ояту. Мойындау 
керек, жалғыз зертхана ғана қажетті 
емес, жол салушылардың өзі қазір түр
лі техникалық мамандыққа зәру, – дейді 
зертхана меңгерушісі.

Жол сапасын анықтауда белгілі 
бір ереже бар. Мысалы, бір алыс елді 
мекенде жол салынды делік. Оның 
маңында асфальт өндіретін зауыт жоқ. 
Қала орталығынан тасиды. Мұндай ас
фальт «салқын асфальт» деп аталады. 
Осы «салқын асфальт» төселіп болған 
соң зертхана қыз меткерлері екі аптадан 
кейін, ең жоқ дегенде бір айдан соң ба
рып тексере алады екен. Мағжанның 
айтуынша, осы «салқын асфальтты» 
қыс та төсеу ге мүлде болмайды. Күз
де ауа райы 5 градус, ал көктемде 10 
градус тан жоғары болған жағдайда 
ғана рұқсат етіледі.

Ал «ыстық асфальт» аты айтып 
тұрғандай, жолға ыстықтай төселеді. 
Бір тәуліктен кейін барып сапасы тек

серіледі. Екінші айта кететін жайт, жол 
салушы мекеме орталықпен келісім
шартқа отырған соң ғана сапасын 
анықтауға рұқсат. Жалпы «Жол актив
терінің ұлттық сапа орталығы» РМК 
облыстық филиалынының басты мін
деті осы, жол құрылысы заттарының 
сапасын зерделеу.

Бізге бұрыннан белгілі дүние, жол 
салынбас бұрын арнайы жобасмета
лық құжаттары дайындалады. Құжат
тағы сызба бойынша оның ұзындығы, 
ені, қалыңдығы, асфальт не тастың 
құрамы, оның қалай орналасуы мен 
төселуі, бәрібәрі көрсетіледі. Әр жол
дың салынуы әртүрлі. Кейбір жолдың 
ені 4 метр, қалыңдығы 3 сантиметр бо
лады. Енді кейбір жолдың қалыңдығы 
5 сантиметр деп көрсетіліп, ені 6 метр 
болуы да мүмкін. Мұның барлығы сол 
жобасметалық құжаттың қалай да
йындалғанына байланысты. Сметалық 
құжатқа сүйене отырып, жол зертха
нашылары әлдеқандай кемшілік тапса, 
тапсырыс берушіге де, мердігер ком
панияға да хат жібереді. Ол кемшілікті 
жөндеуге мердігерге де  уақыт беріледі 
екен.

Айта кету керек, тендерден жеңім
паз болған жол салушы мекеме өзі 
салған құрылыстың сапасына кепілдікті 
өздері береді. Мысалы, «біз салған жол 
екі жылға жарамды» дегендей. Егер ол 
мерзімде жолда ақау пайда болса, онда 
сол мердігер кеткен қателікті жөндеуге 
міндетті. 

– Жалпы жолды үш категорияға 
бөліп қарастыратын болсақ, біріншісі 
үш қабат асфальт төселеді, бұл – 15 
тонна салмаққа арналған жол. Қалың
дығы 20 сантиметрге дейін жуықтайды. 
«Батыс ЕуропаБатыс Қытай» автобаны 
осы жолдың қатарына кіреді. Екінші 
категориялы жолға да үш қабат асфальт 
төселеді. Қалыңдығы жобасметалық 
құжатына байланысты. Мысалы, бұған 

«ҚызылордаЖезқазған» жолын жатқы
зуға болады. Үшінші категорияға көбі
несе орташа жөндеу жұмыстары кіреді. 
Мұндайда көше не елді мекен арасын
дағы қатынас жолдарына малта тас 
төселіп, бір қабат асфальт жайылып жа
тады. Дұрысы, жол салушы компания 
жол төсемей тұрып, құрылыс материал
дарын бізге тексертіп алса дейміз. Онда 
көп нәрседен ұтылмайды. Біз «мына 
топырақ жарамды», «мына асфальт 
төсеуге әбден болады» деген шешімді 
ауызша айта салмаймыз ғой. Зертха
на көмегіне жүгініп, сапасын зерделеп 
барып, қорытындысын қолына ұстата
мыз, – дейді зертхана меңгерушісі.

Енді өткен жылдарға шолу жаса
майақ, жыл басынан бергі тексеру 
нәтижелеріне көз жүгіртсек. «Жол ак
тивтерінің ұлттық сапа орталығының» 
облыстық филиалы биыл 150 рет жолды 
тексеру сапарына аттанған. 466 сынама 
алынып, 65 жол құрылысына қажетті 
материалдың сынамалары нормативтік 
құжат талабына сай болмай шыққан. 
Ал аспаптық тексеру барысында 198 
ақау табылыпты. Кәсіпорын осы қа
теліктерді анықтап, мердігерлер мен 
тапсырыс берушілерге хат жолдапты. 
Нәтижесінде жоғарыда айтылған тек
серу кезінде табылған 198 кемшіліктің 
135і қалпына келтірілген.

Көктем мен жаз бойына еңбек 
ететін жолшызертханашылар қоңыр 
күзде де тыным тапқан емес. Ауа райы 
аса суық емес өлкеде жолға қатысты 
тіршілік қараша айына дейін тоқтамай
ды. Әсіресе, біздің облыста. Ал қыста 
мекеме қызметкерлері басқа қызметпен 
айналысады. Иә, дәл осы уақытта жұ
мыс та саябырсиды. Мұндайда филиал
дағы мамандар өз білімдерін жетілдіріп 
жүр. Орталық аппараттың ұйымдас
тыруымен түрлі курстарға қатысып, 
жол сапасын арттыруда өзге елдердің 
тәжірибесін алмасуда.

Жол сапасы жіті назарда

− Ерсін Сейт ханұлы, бәсе
келес тікті дамыту – мем
лекеттік саясаттың басты 
бағыттарының бірі. Осы 
ретте қандай жұмыстар атқа
рылуда?

− Макроэкономикалық сая 
саттың негізгі міндеті – биз
несті жүргізу, компаниялар мен 
нарықтарды дамыту, қоғамның 
қажеттіліктерін барынша толық  
қанағаттандыру  үшін қолайлы 
нарықтық ортаны  қалыптасты
ру. Сондықтан мемлекет жүзеге 
асыратын экономикалық саясат 
бәсекелестік принциптерге не
гізделуі керек. Бәсекелестікті 
дамыту − мемлекеттік биліктің 
барлық органдары жауапты бо
латын кешенді міндет. 

− Бұл міндеттер қалай жү
зеге асырылуда?

− Ұзақ уақыт бойы негізгі 
саясат құралы ретінде бәсеке
лестікті қорғау механизмдері 
қолданылды. Бірінші кезек
те оларға монополияға қарсы 
заңнаманы қолдану жатады. 
Монополияға қарсы реттеу 
едәуір шектелетіндіктен қиын
дық болды.  Міндетіміз ең ал
дымен, бәсекелестікті дамытуға 
емес, құқық бұзушылықтарды 
жою ға ба ғытталған еді.  Қазіргі 
уа қытта біз кәсіпкерлікке кедер
гі келтірмей, заң аясында түсін
дірме жүргізіп,  бәсекелестікті 
қорғаумен қатар дамыту бағы
тында жұмыс істеу деміз. Эко
номиканың негізгі салаларын
дағы бәсекелестікті дамытудың 
ағымдағы жағдайын талдау 
бірқатар салалардың шамадан 
тыс шоғырланғанын көрсетеді. 
Нарықта жұмыс істейтін ком
паниялардың жағдайы қазіргі 
уақытта бәсекеге қабілетті бол
са да, монополиялар тарапынан 
ел экономикасына қауіпқа
тердің бар екенін көрсетеді. 
Тауар нарығына жүргізілген 
талдаулар бәсекелестікке теріс 
ықпал ететін бірқатар нор
мативтікқұқықтық актілерді 
анықтады. Талдау лар нәтиже
сінде жоғары монополиялану 

байқалатын эко номика 
салалары электр энерге
тикасы, теміржол көлігі, 
телекоммуникациялар, 
 отынэнергетика кешені 
және т.б. белгілі болды.  
Бұдан басқа бәсекелес
тік жеткілікті дамыған 
нарықтар да бар, мы
салы, Қызылорда об
лысы бойынша бастап
қы тұрғын үйді сату, 
тұтынушыларды табиғи 
газға қосу кезіндегі 
құрылысмонтаждау 
жұмыстары, пәтер ие
лері кооперативтерінің 
қызметтері, мектепке 
дейінгі білім беру қыз
меттері, көмірді бөлшек 

саудада сату, такси қызметтері 
бар. 

− Департамент өткен жыл
ды қалай қорытындылады?

− Біздің мақсатымыз – бәсе
келестікті қорғау және дамыту. 
Департамент тауарлы газды, 
бастап қы тұрғын үйді, әлеу
меттік маңызы бар азықтүлік 
тауарларын, құрылыс мате
риалдарын, жанаржағармай, 
сұйытылған мұнайгаз, құрама 
жем мен шөпті сату бойынша 
тауар нарығын талдады.  Сон
дайақ газдандыру жүйесіндегі 
құрылысмонтаждау жұмыс
тары, зираттарды күтіп ұстау 
және қызмет көрсету, телеви
зиялық бағдарламалар жасау 
және трансляциялау нарығына 
талдау жүргізді. Олардың қо
рытындысы бойынша агент
тікке жоғарыда көрсетілген 
нарықтарда белгіленген кедер
гілер бойынша ұсыныстар жол
данды. Бәсекелестікті қорғау 
саласындағы заңнаманың 
бағалық сөз байласу бөлігінде 
керамикалық кірпіш, армату
ра, тауарлық бетон, цемент өн
діру және өткізу,  дизель отыны 
және жанаржағармай бекет
тері арқылы сұйытылған мұнай 
газын бөлшек саудада өткізу, 
қант пен тауық етін көтерме 

саудада өткізу нарығында заң 
бұзушылық белгілері анықтал
ды. Осылайша, еліміздің Кәсіп
керлік кодексінің 199бабына 
сәйкес нарық субъектілеріне 
бағаларды негізделгенге дейін 
төмендету туралы хабарлама
лар шығарылды, оның нәтиже
лері бойынша бүгінгі күні баға 
орташа есеппен 7ден 15%ке 
дейін төмендеді. Бұл − дизель 
отынын, сұйытылған мұнай га
зын, кірпішті, тауарлық бетон
ды, тауық етін өткізу сияқты 
нарықтар.

− Өзімізде өндірілетін 
және бүкіл елге өткізілетін 
ас тұзы мен күріш бағасы, 
цемент өнімдерінің бағасы 
тұрақты болып тұр. Алайда 
өзге облыс тардан әкелінетін 
өнімдердің бағасы шарықта
ды. Сіздер қандай шара 
қолдандыңыз дар?

− Департамент республи
каның басқа өңірлерінде тір
келген нарық субъектілеріне 
қатысты бәсекелестікті қорғау 
саласындағы заңнаманы бұзу 
белгілерін анықтады. Олар 
− жұмыртқа өндіруші  Қоста
най қаласындағы «Жас Қанат» 
серіктестігі, Алматы қала
сындағы күнбағыс майының 
дистрибьюторы «Прима Дис
трибьюшн» ЖШС,  арматура 

өндірушілеріне қатысты 
павлодарлық «Фирма 
Стальной союз» ЖШС 
және Батыс Қазақстан об
лысындағы «МеталлСер
вис KZ» ЖШС. Аталған 
заң бұзушылықтар туралы 
мәліметтер сол өңірлерде
гі әріптестерімізге шара 
қолдану үшін жіберілді. 
Олар заң аясында тиісті 
шаралар қабылдады. Сон
дайақ өткен жылы бағаны 
негізсіз өсірмеу жөнінде 
жергілікті нарық субъ
ектілері 34 монополияға 
қарсы комплаенске қол 
қойды. 

− «Қаңтар оқиғасы
на» түрткі болған сұйы
тылған газ бағасының 
шарықтап кетуі екенін 
білеміз. Біз дің аймақта 
бағаны тұрақ тандыру 

үшін қан дай жұмыс атқар
дыңыз дар?

− Біздің департамент биыл 
облыс прокуратурасымен бір
лесіп «ҚазГерМұнай» БК» 
ЖШСна  қатысты тексеріс 
жүр гіздік. Тексеріс нәтиже
сімен серіктестіктің ісәре
кеттерінен ҚР Кәсіпкерлік 
кодексінің 174бабы 1тармақ
шасында көзделген үстем не
месе монополиялық жағдайға 
ие нарық субъектiсiнiң монопо
лиялық жоғары бағаларды бел
гiлеу, ұстап тұру кезіндегі заң 
бұзушылық белгілері анықтал
ды. Атап айтқанда, компания 
сұйытылған мұнай газын сау
дасаттық нарығында көтерме 
бағада нарық субъектілеріне өт
кізуде жоғары бағаны белгілеп, 
ұстап тұрған. Заңбұзушылық 
туралы айыппұл салуға 
әкімшілік хаттама толтырылды. 
Айыппұл сомасы бір миллиард 
теңгеден астам. Қазіргі уақытта 
аталған материалдар сотта қа
ралуда. Облыста сұйытылған 
мұнай газын бөлшек саудада 
өткізетін нарық субъектілеріне 
қатысты тексеріс жұмыстары 
жүргізілді. Аймақтағы 10 на
рық субъектісі ҚР Кәсіпкерлік 
кодексінің 170бабында көздел
ген нарық субъектілерінің бәсе

келестікке қарсы келісілген 
әрекет жасаған. Сұйытылған 
мұнай газын бөлшек саудада 
өткізетін нарық субъектілері 
бәсекелестікке қарсы келісіл
ген ісәрекеттерге жол берген. 
Осы заң бұзушылық негізінде 
әкімшілік айыппұлдың жалпы 
сомасы 60 293 265 теңге және 
монополиялық табыс 116 713 
264 теңге болатын әкімшілік 
істер қозғалды. Қазіргі таңда 
бұл істер облыстық мамандан
дырылған әкімшілік сотында 
қаралуда.

− Бәсекелестікті дамыту 
мақсатында  сарапшылар
мен, бизнесқоғамдас тықпен 
өзара ісқимыл бо йынша 
қандай жұмыстар жүргізілу
де?

− «Халық үніне құлақ асатын 
мемлекет» тұжырым дамасы ая
сында,  сондайақ сарапшылар
мен, бизнесқоғамдастықтар
мен өзара ісқимыл негізінде 
ҚР Президентінің Жолдауында 
айтылған міндеттерді орындау 
мақсатында бәсекеге қабілет
ті орта құруға бірнеше қадам 
жасалды. «Open Space» кеңсесі 
монополияға қарсы органның 
қызметкерлері онлайн және 
оффлайн режимінде тауар на
рықтарына қатысушылардың 
ұсыныстарын, мәселелерін, 
проблемалары мен шағымда
рын қарайды. Нәтижесінде мо
нополистердің бәсекелестікті 
шектеуін жою туралы шешім
дер қабылдануда. Құқықтық 
қолдау бағытында кәсіпкерлер
ге жосықсыз бәсекелестік фак
тілері, орталық және жергілікті 
атқарушы органдардың бәсеке
лестікке қарсы әрекеттері бой
ынша онлайн консультациялық 
қолдау көрсетілуде. Ал «Кедер
гілер картасы» жобасында  на
рыққа жаңа қаты сушылардың 
кіруін ынталан дыратын және 
өндірістік емес шығындарды 
арттыратын проблемалық мәсе
лелер тізілімі жасалды. Со
нымен қатар, қоғамдық алаңдар 
құру қоғам және нарыққа қа
тысушылардың тиімді диалог 
алаңына айналды. Қабылдана
тын шешімдерді талқылауға 
тарту мақсатында жаңа моно
полияға қарсы орган қызметтің 
негізгі бағыттары, қоғамдық 
кеңес, биржалық комитет және 
тосқауылдар жөніндегі кеңес 
құрылды. 

Сұхбаттасқан 
Гүлбану МАҚАЖАН,

«Сыр бойы»

Ерсін Орынбаев, Бәсекелестікті қорғау және дамыту 
агенттігінің облыс бойынша департамент басшысы:

Біздің мақсатымыз – 
бәсекелестікті қорғау

«Жол активтерінің ұлттық сапа орталығы» РМК облыстық филиа
лындамыз. Бұл мекеме Мемлекет басшысы ҚасымЖомарт Тоқаевтың 
3 жыл бұрынғы Жолдауында елдегі жолдардың сапасын жақсартуға 
қажет екені айтылып құрылған еді. Осыдан соң Үкіметтің 2019 жылғы 
20 наурызда №131 қаулысы шықты. Қаулы негізінде жоғарыда айтылған 
республикалық мемлекеттік кәсіпорын құрылды. Мұндағы ең басты 
міндет – республика аумағында салынып жатқан немесе жаңарту, жөндеу 
кезіндегі автожолдардың сапасын сараптау. Иә, жаңа құрылған орталық 
жол сапасына зерттеу жүргізе отырып, нақты әрі қорытынды шешім 
шығарып береді.

Ержан ҚОЖАСОВ,
«Сыр бойы»Sb


